
Хамтдаа хэрхэн 

урагшлах тухайд 
 

Рио Тинто компанид том боломжууд гарсаар байна. Манай бүтээгдэхүүний 

эрэлт нэмэгдсээр байна. Ялангуяа эрчим хүчний шилжилтэд  шаардлагатай 

нөөц, хэрэгслийг бий болгох, ингэхдээ байгаль орчин, хүн ам, уугуул иргэдэд 

сөрөг үр дагавар үзүүлэхгүй байх арга замыг сонгох боломжтой. 

Бид ‘Дэлхий нийтийг хэрэгцээт эд материалаар нь хангахын төлөө илүү сайн 

арга замыг хайж олох’ гэсэн зорилгодоо хүрэхийн төлөө тодорхой бодлогыг 

баримталж ажилладаг бөгөөд энэхүү бодлого нь бидний өдөр тутмын үйл 

ажиллагаандаа мөрдлөг болгодог дөрвөн зорилтод суурилсан болно. 

Бидний амжилттай байх нь компанийн үнэт зүйлс болох бусдад санаа тавих, 

зоригтой байх, сониуч байх зарчмаа мөрдөх мөн Ёс зүйн дүрмээ баримтлан 

ажиллахаас шууд хамаарна. Бид бие биедээ хүндэтгэлтэй ханддаг, нэгдмэл 

оролцоог хангасан, аюулгүй ажлын орчин бүрдүүлж чадсан цагт Рио Тинто 

компанийн хаана ажиллаж буйгаас үл хамааран хүн бүр хөгжиж дэвших 

боломжоор хангагдан амжилтад хүрч чадна. 

Хийж буй сонголт, гаргаж буй шийдвэр бүр орон нутгийн иргэдиргэд, хамтрагч 

талууд болон компанийн ажилтнуудын эрх ашигт гарч болзошгүй үр нөлөөг 

харгалзан үзнэ. 

Энэ нь бид өөрийн ажилтнууд, орон нутгийн иргэд, хамтрагч талууд болон эх 

дэлхийдээ санаа тавьж, өдөр тутам зөв зүйлийг хийхийг хэлж байгаа юм. Бидний 

Ёс зүйн дүрэм болох “Бидний ажлын арга барил” нь аюулгүй орчин, зөв шударга 

байдал, харилцан хүндлэлд суурилдаг. Манай дүрэмд ёс зүйтэй, шударга байх 

нь яагаад Рио Тинтод чухал болохыг тусгасан байдаг. Түүнчлэн Байгаль орчин, 

нийгэм, засаглалын (БОНЗ) өндөр түвшний стандартыг дагаж мөрдөн ажиллах 

тухай бидний үүрэг, амлалтуудыг мөн тусгасан байдаг. 

Бидний өмнө сэтгэл догдлом ирээдүй хүлээж буй боловч энэ нь бид нийгмийнхээ 

итгэлийг хүлээж чадсан цагт л бодит амжилт болох боломжтой. Бидний хийж 

буй сонголт болон үйлдлүүд нэгдмэл байснаар Рио Тинто компанийн боломжийг 

бүрэн нээхэд туслах болно. 

Рио Тинто компанийн Гүйцэтгэх хороо 

1. Танилцуулга 
Бидний ажлын арга барил бол бидний үйл ажиллагаандаа баримталдаг 

Ёс зүйн дүрэм (‘Бидний дүрэм’) юм. Уг дүрэм нь бизнесийн үйл 

ажиллагаагаа зөв шударга замаар явуулах үндэс суурь болдог бөгөөд 

аюулгүй, тогтвортой ирээдүйн төлөөх бидний хүсэл эрмэлзлийг 

илтгэдэг. Бид өөрсдийн үнэт зүйлс болон тавьсан зорилготойгоо 

өөрсдийн үйлдлээ нийцүүлээгүйн улмаас өнгөрсөн хугацаанд алдаа 

гаргаж байснаа хүлээн зөвшөөрч байна. Бид алдаанаасаа суралцан Рио 

Тинто компанийг илүү сайжруулан, хөгжүүлэхэд тууштай зүтгэх болно. 
 

Уг дүрэмд тусгагдсан үнэт зүйлс, үүрэг амлалт 

болон зан хандлага нь хүн бүрд ямар хүлээлт 

тавигдаж байгааг тодорхой заасан бөгөөд үүнийгээ 

хариуцлагатайгаар биелүүлэхэд туслах болно. 

Бидний дүрэм нь Рио Тинто компанид буй бүх 

хүнд хамааралтай бөгөөд үүнд Удирдах зөвлөл, 

Гүйцэтгэх хороо, бүх ажилтан  болон Рио Тинто 

компанийн зааварчилгааны 

доор ажилладаг гуравдагч талууд зэрэг орно. 

Бидний дүрэм нь хүн бүрд чухал ач холбогдолтой 

бөгөөд дүрэмд заасан үнэт зүйлс, үүрэг амлалт 

болон зан хандлагыг хүн бүр баримтлан, 

биелүүлэхгүйгээр бид амжилтад хүрэх боломжгүй. 

Мөн бид 

хамтран ажилладаг бизнесийн түншүүдээсээ 

үүнтэй дүйцэхүйц бодлого, стандарт болон үйл 

ажиллагааны журам баримтлахыг шаарддаг. 

a) Дүрмийн хэрэгжилт 
 

Бид өөрсдийн ажилтнууд, түншүүд, байгаль 

орчин мөн бидний үйл ажиллагаагаа явуулж буй 

орон нутгийн иргэдиргэдэд хэрхэн хандаж буй 

байдал, түүнчлэн бизнесийн үйл ажиллагаагаа 

хэрхэн явуулж буй арга барил зэрэг нь биднийг 

хэр хариуцлагатай хамтрагч болж чадахыг 

тодорхойлж байдаг. Бидний дүрэмд энэхүү 

чиглэл болгоны дагуух Рио Тинто компанийн 

үүрэг амлалтууд, мөн эдгээр амлалтууддаа хүрч, 

Рио Тинто компанийн амжилтад хувь нэмрээ 

оруулахад бид бүгдээс шаардагдах зан 

хандлагуудыг онцлон заасан байдаг. 

Бидний дүрмийн заалтууд нь Рио Тинто компани 

болон уг компанид ажилладаг хүн бүхэнд 

хамаарна. 

Сэдэв бүр ‘’Миний хувьд энэ юу гэсэн үг вэ?’’ гэсэн 

хэсэгтэй бөгөөд энэ нь Рио Тинто компанийн бүх 

ажилтанд тавигдаж буй хүн тус бүрийн хүлээлтийг 

тодорхойлж өгдөг. Бид үүрэг амлалтууддаа хүрэхэд 

хүн бүрийн оролцоо чухал бөгөөд дүрмээ чандлан 

 

баримталж, аливаа асуулт, эргэлзээ тулгарахад 

дүрмээ эргэн харах, лавлах шаардлагатай. Үүнээс 

гадна бидэнд борлуулагч болон ханган 

нийлүүлэгчдийн үүрэг хариуцлагыг тодорхой зааж 

өгсөн Нийлүүлэгчийн ёс зүйн бие даасан дүрэм 

бий. 

Бид хаана ч ажилласан холбогдох хууль 

тогтоомжийг баримтлан хэрэгжүүлдэг. Бидний дүрэм 

нь тухайн нутаг орны холбогдох хуулиас илүү 

өндөр шаардлага тогтоосон тохиолдолд бид 

өөрсдийн дүрмээ баримтлах бөгөөд зөвхөн 

хуулийн дагуу байхаас гадна зөв зүйтэй гэж үзсэн 

сонголтыг үйл ажиллагаандаа мөрдлөг болгодог. 

Холбогдох хууль тогтоомж, Бидний дүрэм эсвэл 

аль нэг бодлого, стандартыг зөрчих нь бидний 

үнэт зүйлсийг алдагдуулдаг. Тухайн хууль, 

стандартыг зөрчсөн тохиолдолд хэн байхаас үл 

хамааран сахилгын арга хэмжээ авах ба улмаар 

хөдөлмөрийн гэрээг нь цуцлах үр дагаварт хүргэх 

боломжтой. 

 
 

b) Бидний үүрэг хариуцлага 
 

Рио Тинто компанийн багийн гишүүдийн хувьд бид 

хаана ч ажилласан, өдөр бүр үүрэг хариуцлагаа 

ухамсарлан биелүүлэх хэрэгтэй. Энэ бол Рио Тинто 

компани болон бидний амжилтад хүрэх аян замын 

салшгүй нэг хэсэг юм. 

Бид бүгд: 

• Үнэнч, шударга, хариуцлагатайгаар компанийн 

үнэт зүйлс болон дүрмийг чандлан баримталж, 

үүрэг амлалтаа хэрэгжүүлэх 

• Хүмүүс санал бодлоо илэрхийлэхэд аюулгүй, 

бие биедээ хүндэтгэлтэй ханддаг, мөн нэгдмэл 

оролцоог хангасан ажлын орчныг бүрдүүлэх – 

ингэснээр бид бүгд хамгийн сайнаараа ажиллах 

• Аливаа хөндөгдсөн асуудлыг тэдний өнцгөөс 

сонсож, хариу арга хэмжээ авах 

• Гарсан асуудлыг холбогдох хэлтэст мэдээлж, 

шаардлагатай тохиолдолд удирдах ажилтан, 

ахлах ажилтнууд болон Хүний нөөц, Ёс зүй, 

хууль, дүрмийн хэрэгжилт эсвэл Хуулийн 

багийн аль нэг ажилтнаас зөвлөгөө авах 

Рио Тинто компанийн дүрэм бүх хүнд хамааралтай 

боловч удирдах ажилтнууд* дүрэмд заасан зан 

хандлагыг үлгэрлэн манлайлах мөн баг хамт 

олондоо аюулгүй орчныг бүрдүүлж, анхаарал 

халамж бүхий удирдлагын уур амьсгалыг бий 

болгох нэмэлт үүрэг хариуцлага хүлээнэ. Удирдах 

ажилтнууд дүрэм болон холбогдох материалуудыг 

багийн гишүүддээ хуваалцаж, зан хандлагын ямар 

шаардлага бидэнд тавигдаж байгааг ойлгуулан, 

сануулах ёстой. 

* Аливаа ажилтан эсвэл багаас ажлын тайлан 

хүлээж авдаг хүн бүр орох ба жишээ нь үйл 

ажиллагаа хариуцсан менежерүүд, хүний нөөцийн 

удирдах ажилтнууд, багийн удирдах ажилтнууд 

болон ахлагчид мөн ахлах ажилтнууд орно. 

2. Бидний зорилго 
Бидний зорилго - Дэлхий нийтийг хэрэгцээт эд материалаар хангахын 

төлөө илүү сайн арга замуудыг хайж олох – Рио Тинто компанийн үйл 

ажиллагааны өндөр түвшин, хариуцлага, нийгэмд оруулж буй одоогийн 

хувь нэмэр болон суралцаж, хөгжихийн хэрээр оруулах ирээдүйн хувь 

нэмэр үүнд багтана. 
 

‘Илүү сайн арга замыг хайж олох’ нь шинийг 

санаачлах,тасралтгүй хөгжих, дэвших арга замыг 

эрэлхийлэхийн зэрэгцээ үйл ажиллагааны аливаа 

шийдэл нь БОНЗ-ын з а р ч и м д  н и й ц с э н , 

чанарын өндөр түвшинд байх тухай ойлголт юм. 

Энэ нь бидний аливаа зүйлийг шинэ арга барилаар 

хийх, асуудлаа хамтран шийдэх, харилцан ашигтай 

байх, боломжийг үр ашигтайгаар ашиглахыг зорьж 

буйг харуулах юм. 

’Дэлхий нийтийг хэрэгцээт эд материалаар хангах’ 

нь бидний өдөр тутмын амьдралд оруулах хувь нэмэр, 

компанийн зорилгыг үйлчлүүлэгч, хамтрагчид, 

нийгэмтэй холбож, тэдний 

хувьд мөн утга учиртай болгоход туслах юм. Бид 

уурхайн үйл ажиллагаа, олборлох, боловсруулах 

үйл ажиллагааны талаар онцлон дурдаагүй. 

Үндсэндээ дахин боловсруулалт гэх мэт нийгмийн 

хэрэгцээг хангах тухай асуудал юм. 

3. Бидний үнэт зүйлс 
Бидний үнэт зүйлс бол энгийн, хүнлэг бөгөөд бүгдийг тэгш 

хамруулсан байх явдал юм. Эдгээр нь бидний ирээдүйн хөгжилд 

чухал нөлөөтэй чанарууд юм. Бид бүгд илүү ихээр харахыг хүсэж 

буй эерэг зан хандлагыг баримтлан төлөвшүүлснээр үнэт зүйлсээ 

бодит болгож чадна. 

Санаа тавих 
Бид эргэн тойрныхоо хүмүүсийн бие махбод, сэтгэлзүйн аюулгүй байдал болон сайн сайхан 

байдалд нэн тэргүүнд санаа тавьж ажилладаг. Бид бусдыг хүндэтгэж, итгэлцэл бүхий 

харилцааг бэхжүүлж, мөн өөрсдийн аливаа үйлдлийн үр дагаврыг тооцдог. Бид өөрийн 

ажилтнууд, орон нутгийн иргэд болон эх дэлхийдээ илүү сайхан ирээдүйг авчрахад хувь 

нэмрээ оруулах арга замыг тасралтгүй эрэлхийлдэг. 

 

Зоригтой байх 
Бид ёс зүйгээр үлгэрлэж, буруу үйлдлийн хажуугаар дуугүй өнгөрөхгүй, зоригтой байж, 

шаардлагатай тохиолдолд шийдэмгий арга хэмжээ авдаг. Бид шинэ зүйл туршиж үзэхээс 

айхгүй. Бид хүнд нөхцөлд ч эерэг хандлагаа хадгалж, нэгдмэл зорилгынхоо төлөө зогсолтгүй 

урагшилдаг. 

 

   Сониуч байх 
Бид олон талт үзэл бодлыг хөхүүлэн дэмжиж, ганц нэгээрээ бус хамтдаа илүү ихийг 

бүтээхийн төлөө сониуч байж ажилладаг. Бид тасралтгүй суралцаж, аливаа ажлыг 

улам сайн, аюулгүй хийх арга замыг бүтээлчээр эрэлхийлдэг. Бид бусдаас болон эргэн 

тойрноосоо урам зориг авдаг. 

4. Ёс зүйтэй шийдвэр гаргах 

 

Бидний дүрмээс асуулт болгоны хариултыг олж авах боломжгүй 

гэдгийг бид мэднэ. Аливаа бэрхшээлтэй нөхцөл байдалд ямар арга 

хэмжээ авах эсвэл шийдвэр гаргахад эргэлзээтэй байвал бидэнд зөв 

сонголт хийхэд туслах Ёс зүйтэй шийдвэр гаргах загварыг ашиглах нь 

зүйтэй. Ёс зүйтэй шийдвэр гаргах загвар нь бидэнд түр завсарлан 

тунгаан бодох мөн шийдвэр гаргахдаа боломжит сонголтууд болон 

тэдгээрийн үр дагаврыг тооцож үзэхэд тусалдаг. 

 

 

Санаа тавих, зоригтой байх, сониуч байх үнэт зүйлсээ 

шийдвэр гаргах бүрдээ бодитойгоор хэрэгжүүлэх 
 

 

Түр завсарла, 

эргэцүүлэн 

тунгаа 

Би зөв хүмүүсийг 

оролцуулж чадсан 

уу? 

Би гарч болох 

эрсдэл болон 

үр дагаврыг 

бүрэн 

ойлгож чадсан уу? 

Үзэл бодлыг 

хүндэтгэх 

Би асуудлыг 

олон талаас нь 

харж байна уу? 

Би зүй бус 

нөлөөллөөс 

ангид байна уу? 

Боломжит 

хувилбаруудыг 

бодож үзэх 

Би зоригтой бас 

шинэлэг байна уу? 

Би гэнэтийн үр 

дагавар үүсгэхэд 

хүргэж байна уу? 

Ойлгосноо 

шалгах 

Би бүх баримт, 

мэдээллийг 

мэдэж байна уу? 

Би хүмүүст, 

эх дэлхийдээ, 

компанийн нэр 

хүнд болон 

харилцаанд хор 

уршиг учруулж 

байна уу? 

Шийдвэр 

гаргадаг байх 

Би гаргасан 

шийдвэртээ 

сэтгэл хангалуун 

байна уу? 

Би олон нийтийн 

өмнө шийдвэрээ 

тайлбарлах, 

хамгаалах 

чадвартай юу? 

 

Энэ нь үргэлж энгийн, хялбар байх боломжгүй. 
Хэрэв Та эргэлзэж байвал өөрийн удирдах ажилтан, Ёс зүй, хууль, дүрмийн хэрэгжилтийн баг, 

Хүний нөөц, Хуулийн баг, myVoice-д хандана уу. 

5. myVoice ба асуудлыг мэдээлэх 
Бид буруу зүйлийг ил тод илэрхийлэх зоригтой байх хэрэгтэй. 

Ингэснээр бид бусдад, эх дэлхийд мөн бидний үйл ажиллагаанд 

хохирол учруулж болзошгүй асуудлуудад арга хэмжээ авах боломжтой 

болно. Энэ нь ажилтан аливаа асуудал гарсан тохиолдолд өөрийн 

итгэж болох хүндээ буюу удирдах ажилтан, ахлах ажилтан болон Хүний 

нөөц, Ёс зүй, хууль, дүрмийн хэрэгжилт эсвэл Хуулийн багийн аль нэг 

ажилтанд хандана гэсэн үг юм. Мөн та санаа зовнисон асуудлаа Рио 

Тинто компанийн мэдээллийн нууцлалтай, санал гомдол мэдээлэх 

myVoice хөтөлбөрөөр дамжуулан мэдээлж болно. Энэ нь Рио Тинто 

компанийн бүх ажилтан, гэрээт гүйцэтгэгч, ханган нийлүүлэгч, 

үйлчилгээ үзүүлэгч, дадлагажигч, хамтарсан үйлдвэрийн түнш, орон 

нутгийн иргэд болон бусад оролцогч талуудад нээлттэй хөтөлбөр юм. 

Бидний үнэт зүйлст нийцэхгүй эсвэл хууль зөрчих 

аливаа зохисгүй зан хандлагын талаарх санаа 

зовнисон асуудлуудыг бид мэдээлэх боломжтой. 

Үүнд стандарт, бодлого болон үйл ажиллагааны 

журмын (мөн Бидний дүрэм) зөрчил, зохисгүй, үл 

хүндэтгэсэн зан хандлага (үүнд бэлгийн дарамт, 

арьс өнгөөр ялгаварлан гадуурхах, дээрэлхэх 

болон дарамтлах г.м)-тай холбоотой асуудлууд, 

хүний эрх, аюулгүй байдал, байгаль орчин, 

санхүүгийн тайлан, залилан мэхлэх эсвэл 

бизнесийн шударга байдал алдагдах зэрэгтэй 

холбоотой ерөнхий асуудлууд орно. 

Асуудал мэдээлэхэд аюулгүй байдал чухал гэдгийг 

бид мэднэ. Бид myVoice-г ашиглахдаа нэрээ 

нууцлан мэдээлэх боломжтой. Рио Тинто компани 

нууцыг чандлан хадгалдаг ба асуудал мэдээлсэн 

хүмүүсийг аливаа өс хонзон санасан үйлдлээс 

хамгаалж, аюулгүй байдлыг нь хангадаг. Бид ирсэн 

бүх мэдээлэлд шуурхай бөгөөд хүндэтгэлтэй, 

шударга мөн санаа тавин хариу дэмжлэг үзүүлдэг. 

Асуудлыг ил гаргаж ирсэн хүмүүсийг бид 

хамгаалдаг. Илүү дэлгэрэнгүй мэдээллийг myVoice 

хөтөлбөрийн журмаас авах боломжтой. 

myVoice-г ашиглах 

амархан. Үүнд: 

 
 

Веб платформ: 

www.riotintomyvoice.com 

 
 

 
И-мэйл: 

myvoice@riotinto.com 

 
 
 

Улс орны утасны дугаарууд: 

www.riotintomyvoice.com 

6. Манай ажилтнууд 

a) Сайн сайхан байдал, эрүүл 

мэнд, аюулгүй ажиллагаа ба 

аюулгүй байдал 
Ажилтнууд, гэрээт гүйцэтгэгчид болон бидний үйл ажиллагаа явуулж 

буй орон нутгийн иргэдийн сайн сайхан байдал, эрүүл мэнд, 

хөдөлмөрийн аюулгүй ажиллагаа, аюулгүй байдал бидэнд юу юунаас 

илүү чухал билээ. Бие биедээ санаа тавих нь биднийг тодорхойлох 

чухал үзүүлэлтүүдийн нэг бөгөөд бид өдөр бүр, ээлж бүрт үүнийг 

баримтлан ажилладаг . 

Бидний үүрэг амлалт 

• Бүхий л осол, гэмтэл, мэргэжлээс шалтгаалах 

өвчнөөс  сэргийлэх бүрэн боломжтой гэдэгт бид 

итгэдэг.  Хүн бүхэн өдөр бүр гэртээ эсэн мэнд, 

эрүүл саруул харих ёстой гэсэн зорилгыг бид 

мөрдлөг болгон ажиллана. 

• Бид хүчирхэг, бусдыг сонсдог, ойлгодог 

манлайлал бүхий удирдлага, мөн 

ажилтнуудынхаа идэвхтэй оролцоог хангах 

замаар эрүүл, аюулгүй ажлын байрны соёлыг 

бүрдүүлэхийг эрмэлзэж ажиллана. 

• Бид ажилтнууддаа өсөн дэвжих орчин, ямар ч 

асуудлыг нээлттэй илэрхийлэх боломж бүхий 

ажлын байрыг бүрдүүлэхийн төлөө хичээж 

ажиллана. Шаардлагатай тохиолдолд бид 

сэтгэлзүйн зөвлөгөө өгөх болон дэмжлэг үзүүлэх 

хөтөлбөрт хамрагдах боломжоор хангана. 

• Бид ажилтнууд, удирдах ажилтнууд болон 

талбар дээрх гэрээт гүйцэтгэгчдийг эрүүл мэнд, 

аюулгүй ажиллагааны мэдлэг олгох сургалтад 

хамруулна. 

• Бид зөвлөхүүд, агентууд, гэрээт гүйцэтгэгчид 

болон нийлүүлэгчид зэрэг хамтран ажилладаг 

түншүүдээс бидний баримталдаг эрүүл мэнд, 

аюулгүй ажиллагааны шаардлагыг хүндэтгэн, 

дагаж мөрдөхийг шаарддаг ба шаардлагатай 

тохиолдолд тэдэнд тусламж, дэмжлэг үзүүлэн 

ажиллана. 

• Бид үйл ажиллагааныхаа уян хатан байдал 

болон аюулгүй ажиллагааг хангахын тулд 

аливаа эрсдэлийг тодорхойлон үнэлгээ хийж, 

урьдчилан арга хэмжээ авна. 

• Бид гарсан осол зөрчлийг мэдээлэн, тухай 

бүрд нь дүн шинжилгээ, судалгаа хийж 

алдаанаасаа суралцан, зогсолтгүй 

сайжирсаар байх болно. 

 

Миний хувьд энэ юу гэсэн үг вэ? 

Рио Тинто багийн гишүүний хувьд би: 

• Хөдөлмөрийн эрүүл мэнд, аюулгүй 

ажиллагааны стандартыг дагаж мөрдөх ба 

хэрэв надад өгсөн үүрэг даалгавар миний 

болон бусдын аюулгүй байдлыг эрсдэлд 

оруулах аюултай бол би ажлаа зогсооно. 

• Өдөр тутам ажил дээрээ эрүүл мэнд, 

аюулгүй ажиллагааны эрсдэлийг 

урьдчилан тодорхойлж, зохистой алхам, 

шаардлагатай арга хэмжээг авна. 

• Өдөр бүр ажлаа хийх бүрэн чадвартай байх 

 
 
 
 

үүрэгтэй. Энэ нь согтууруулах ундаа эсвэл 

мансууруулах бодисын нөлөөнөөс ангид, 

сайн амарсан, ажил үүргээ гүйцэтгэх биеийн 

болон оюуны чадвартай байна гэсэн үг. 

• Аюулгүй ажиллагаа, эрүүл мэнд, сайн сайхан 

байдлыг хэрхэн сайжруулах тухай санаа 

бодлоо хуваалцана. 

• Эрүүл мэнд, аюулгүй ажиллагаатай 

холбоотой анхаарвал зохих асуудал бүрийг 

цаг алдалгүй шуурхай мэдээлнэ.

 

 Нэмэлт мэдээллүүд 

• Эрүүл мэнд, аюулгүй ажиллагаа, байгаль орчин ба орон нутгийн бодлого 

• Эрүүл мэнд, аюулгүй ажиллагаа, байгаль орчин, аюулгүй байдлын стандарт, журам 

6. Манай ажилтнууд 

б) Ялгаатай байдал, эрх тэгш 

оролцоо 
Бид 30 гаруй улсад үйл ажиллагаагаа явуулдаг бөгөөд дэлхийн өнцөг 

булан бүрээс ирсэн хүмүүс бидэнтэй ажилладаг. Бид ялгаатай байдал, 

бүгдийн оролцоог хангасан ажиллах хүчийг бүрдүүлэхийг зорин 

ажилладаг. Учир нь ажлын байр нь хүн бүрийн хувьд хамт олныхоо 

нэг хэсэг гэдгээ мэдэрсэн, бахархах сэтгэл төрсөн орчин байх нь маш 

чухал бөгөөд энэ нь бидэнд Рио Тинто компанийг илүү сайжруулах 

боломжийг олгох болно. 

Бидний үүрэг амлалт 
 

• Бид ур чадварт тулгуурлан хүн бүрд ижил 

тэнцүү боломжийг олгоно. Бид арьс өнгө, 

хүйсийн чиг баримжаа, хандлага, үндэс угсаа, 

гарал үүсэл, шашин шүтлэг, нас, бэлгийн чиг 

хандлага, гэрлэлтийн байдал, гэр бүлийн нөхцөл 

байдал, хөдөлмөрийн чадвар алдалт, оюун 

сэтгэхүйн ялгаатай байдал, нийгмийн давхарга 

эсвэл үйлдвэрчний эвлэлд нэгдсэн байдал зэрэг 

дээр үндэслэн ялгаварлан гадуурхахгүй. 

• Бид ялгаатай бүрэлдэхүүн бүхий хамт олон 

бүрдүүлэхийн төлөө идэвхтэй ажиллана. Бид 

эмэгтэйчүүд болон тухайн газар нутгийн 

уугуул иргэд зэрэг нийгмийн цөөнхийн 

төлөөллийг нэмэгдүүлэхээр  зорьж 

ажиллана. 

Миний хувьд энэ юу гэсэн үг вэ? 

Рио Тинто багийн гишүүний  хувьд би:

Бид ажлын арга барилаа ил тод, шударга, аливаа өрөөсгөл 
хандлагаас ангид байлгах үүрэгтэй бөгөөд ялгаатай үзэл 
бодол, дуу хоолой болон соёлыг эрхэмлэн ажиллана. 

• Бид өдөр бүр, хүн бүрд аюулгүй, хүндэтгэлтэй, 

бүгдийн оролцоог хангасан ажлын уур 

амьсгалыг бүрдүүлэхийн тулд үргэлж суралцах, 

сайжруулах, хөгжих арга замыг эрэлхийлнэ. 

• Бид олон талт ялгаатай бүрэлдэхүүн бүхий 

хамт олон бий болгож ажиллаж буй талаараа 

холбогдох олон улсын болон орон нутгийн 

шаардлагын дагуу тайлагнана. 

 

• Бусдад тэгш, эелдэг хандаж, олон талт 

үзэл бодолд нээлттэй байна. 

• Өөрийн өрөөсгөл хандлага болон түүний 

бусдад үзүүлэх нөлөөллийг ойлгож, гаргаж 

буй зан хандлагаа эргэцүүлэн тунгаах 

байдлаар хүндэтгэлтэй, оролцоог хангасан 

 

Нэмэлт мэдээллүүд 

• Оролцоо ба ялгаатай байдлын бодлого 

орчныг бүрдүүлэхэд өөрийн үйлдлээрээ 

хувь нэмэр оруулах үүрэгтэй. 

• Бусдад санаа тавих, зоригтой байх мөн 

сониуч байх гэсэн байгууллагын үнэт зүйлст 

чин сэтгэлээр хандаж, буруу зүйлийг ил 

тодоор илэрхийлэх болно. 

 
 
 
 
 
 
 
 
 
 
 
 
 

https://myprospect.riotinto.org/en/whoweare/policy_hub/Documents/HR-A-002_Inclusion_and_Diversity_Policy.pdf


 
 
6. Манай ажилтнууд 

в) Хор хөнөөлөөс сэргийлэх 
Бид хүн бүрийн нэр төрөө  эрхэмлэх байдалд хүндэтгэлтэй хандан, 

тэдэнд өөрсдийн нөөц бололцоогоо бүрэн ашиглах боломжийг 

бүрдүүлэх ёстой гэж үздэг. Дээрэлхэх, дарамтлах, бэлгийн дарамт, 

хүчирхийлэл, арьс өнгө болон бусад хэлбэрээр ялгаварлан гадуурхах 

зэрэг хортой зан үйлээс урьдчилан сэргийлэх нь бид бүгдийн үүрэг юм. 

Хортой зан үйлийн талаарх тайлангуудад үр дүнтэй судалгаа хийх, 

шаардлагатай үед арга хэмжээ авах мөн өнгөрснөөсөө суралцах 

замаар бид аливаа эрх мэдлээр дарамтлан сүрдүүлэх явдал, 

сэтгэлзүйн болон бие махбодод сөрөг нөлөө үзүүлэх хор хөнөөлөөс 

ангид байж, хүндэтгэл бүхий ажлын байрыг бүрдүүлэхийн төлөө 

эрмэлзэн ажилладаг. 
 

г) Дээрэлхэх, дарамтлах 

Дээрэлхэх болон дарамтлах нь хувь хүн, хамт олон болон ажлын 

байрны өргөн хүрээнд ноцтой, сөрөгнөлөөлөл үзүүлдэг. 

Бидний үүрэг амлалт 

• Бид ажлын байрандэсвэл бизнесийн 

түншүүдтэй хамтран ажиллах явцдаа аль ч 

хэлбэрээр дээрэлхэх, айлган сүрдүүлэх эсвэл 

дарамтлах явдлыг тэвчихгүй. 

• Бид ажилтнуудаа дээрэлхэх, дарамтлах зэрэг 

хортой зан үйлд өртөхөөс урьдчилан сэргийлэх, 

тэдгээрийг таньж илрүүлэх мөн хариу арга 

хэмжээ авахад сургана. 

 

Миний хувьд энэ юу гэсэн үг вэ? 

Рио Тинто багийн гишүүний  хувьд би: 

• Аль нэг хэлбэрийн дээрэлхэх эсвэл 

дарамтлах үйлдэл ажиглавал зохих хариу 

арга хэмжээ авах алхам хийнэ 

• Хэн нэгэнд сэтгэлзүйн эсвэл бие махбодын 

хор хөнөөл учруулах аливаа үл хүндэтгэсэн 

зан үйл хэзээ ч гаргахгүй. 

 
 
 
 

• Зохисгүй зан үйл ажиглагдвал итгэж болох 

удирдах ажилтан, Хүний нөөцийн аль нэг 

ажилтанд мэдэгдэх эсвэл нууцлал бүхий 

санал гомдол шууд мэдээлэх myVoice 

хөтөлбөрийг ашиглана. 

 

 Нэмэлт мэдээллүүд 

• Хөдөлмөр эрхлэлтийн бодлого 

6. Манай ажилтнууд 

в) Хор хөнөөлөөс сэргийлэх 

д) Бэлгийн дарамт 

Бэлгийн дарамт нь ихэнхдээ өдөр тутмын хүйсээр ялгаварлан 

гадуурхалт болон үл хүндэтгэлээс үүдэлтэй байдаг. Хүйсээр 

ялгаварлан гадуурхалт, хүйсээс шалтгаалсан дарамт болон бэлгийн 

дарамт нь сэтгэл түгшилт, сэтгэл гутрал, айдас зэрэг сэтгэлзүйн асар 

их сөрөг үр дагавруудтай төдийгүй цаашлаад ажлын гүйцэтгэл буурах, 

чөлөө авах нь нэмэгдэх, ажил дээр бусадтай харилцахад хүндрэлтэй 

болох зэрэг ажилтай холбоотой нөлөөллүүд ихтэй байдаг. 

Бидний үүрэг амлалт 

• Бид ямар ч төрлийн бэлгийн дарамт эсвэл 

хүйсээс шалтгаалсан дарамтлах явдлыг 

тэвчихгүй ба энэ шаардлагыг гэрээт 

гүйцэтгэгчид болон ханган нийлүүлэгчид зэрэг 

бизнесийн түншүүдэд тавьдаг. 

• Бид бэлгийн эсвэл хүйсээс шалтгаалсан дарамт 

болон бэлгийн сэдэлтэй зүй бус үйлдлийн 

эрсдэлээс сэргийлж, ажлын байр болон оршин 

суух байрны аюулгүй байдлыг хангахын төлөө 

эрмэлзэн ажиллана. 

• Бид өөрсдийн үйл ажиллагаа болон дадал 

хэвшилдээ хүйсээр ялгаварласан үзэл бодол, үг 

хэллэг болон үйлдлийг эсэргүүцэж, өдөр 

тутамдаа хүйсээр ялгаварлан гадуурхах 

тохиолдлыг арилгахын төлөө зорьж ажиллана. 

• Бид бэлгийн эсвэл хүйсээс шалтгаалсан 

дарамтад өртсөн хүмүүстээ тусламж, дэмжлэг 

үзүүлнэ. 

 

Миний хувьд энэ юу гэсэн үг вэ? 

Рио Тинто багийн гишүүний  хувьд би: 

• Хүйсээр ялгаварлан гадуурхалт, хүйсээс 

шалтгаалсан дарамт болон бэлгийн 

дарамтаас ангид ажлын байрыг бүрдүүлэх 

үүрэг амлалтад хувь нэмрээ оруулан, 

дэмжиж ажиллана. 

• Хүйсээр ялгаварлан гадуурхсан, хүйсээс 

шалтгаалсан дарамт болон бэлгийн дарамт 

бүхий зан үйлийг хэзээ ч гаргахгүй. 

• Хүйсээр ялгаварлан гадуурхалт, хүйсээс 

 
 
 
 

шалтгаалсан дарамт болон бэлгийн 

дарамтад өөрөө өртсөн эсвэл хэн нэгэн 

өртсөнийг сонссон, гэрч нь болсон 

тохиолдолд үнэнийг мэдэгдэж, илэрхийлнэ. 

Мэдээллийг удирдах ажилтан эсвэл хамт 

ажилладаг хүн, Хүний нөөцийн багт хүргэх, 

мөн нууцлал бүхий санал гомдол мэдээлэх 

myVoice хөтөлбөрөөр дамжуулан мэдээлж 

болно. 

 
 

 Нэмэлт мэдээллүүд 

• Хөдөлмөр эрхлэлтийн бодлого 

6. Манай ажилтнууд 

в) Хор хөнөөлөөс сэргийлэх 

е) Арьс өнгөөр ялгаварлан гадуурхах 

Арьс өнгөөр ялгаварлан гадуурхах нь тухайн хохирогчийн өөртөө итгэх 

итгэл, өөрийгөө үнэлэх үнэлэмж, ажлын гүйцэтгэл, сэтгэлзүйн аюулгүй 

байдал болон ерөнхий сайн сайхан байдалд нөлөөлөх бодит сөрөг үр 

дагавруудтай. Энэхүү ялгаварлан гадуурхалт нь далд, ил тод, санаатай 

эсвэл санаандгүй байдлаар үйлдэгдэж болно. Гэхдээ ямар хэлбэр, 

зорилгоор үйлдэгдсэн нь чухал бус, хамгийн гол нь энэхүү хандлагаас 

үүдэн гарах сөрөг үр дагаврыг анхаарах нь чухал юм. 

Бидний үүрэг амлалт 

• Бид аль ч хэлбэрийн арьс өнгөөр ялгаварлан 

гадуурхах явдлыг тэвчихгүй. 

• Арьс өнгө болон соёлын олон талт, ялгаатай 

байдлыг тусгасан соёлыг таниулах сургалт 

зохион байгуулна. 

• Бид арьс өнгөөр ялгаварлан гадуурхалтай 

холбоотой аливаа санал гомдол, мэдээллийг 

шуурхай бөгөөд нарийн судлан шалгах болно. 

 

Миний хувьд энэ юу гэсэн үг вэ? 

Рио Тинто багийн гишүүний  хувьд би: 

• Арьс өнгө, үндэс угсаанаас үл хамааран хүн 

бүхэнд хүндэтгэлтэй, тэгш, шударга хандана. 

• Хүмүүсийн арьс өнгө, үндэс угсаан дээр 

суурилсан хэвшмэл сөрөг ойлголт болон 

өрөөсгөл хандлагыг бататгасан аливаа 

хошин яриа, үг хэллэг, хайхрамжгүй 

байдлаар гутаах эсвэл таамаглан хандах 

зэрэг зан үйл гаргахгүй. 

• Арьс өнгөөр ялгаварлан гадуурхсан 

үйлдлийн эсрэг тэмцэж, арьс өнгөөр 

ялгаварлан гадуурхалтын тухай 

 
 
 
 

идэвхтэйгээр суралцаж, Рио Тинто 

компаниас санал болгож буй сургалтыг 

бүрэн дүүрэн ашиглах болно. 

• Арьс өнгөөр ялгаварлан гадуурхалд 

өөрөө өртөх эсвэл гэрч болсон 

тохиолдолд итгэж болох удирдах 

ажилтан эсвэл хамт ажилдаг хүн, 

Хүний нөөцийн баг эсвэл нууцлал 

бүхий санал гомдол мэдээлэх myVoice 

хөтөлбөрөөр дамжуулан үнэнийг 

мэдэгдэж, илэрхийлнэ. 

 

 Нэмэлт мэдээллүүд 

• Хөдөлмөр эрхлэлтийн бодлого 

6. Манай ажилтнууд 

в) Хор хөнөөлөөс сэргийлэх 

ё) Ажлын байран дахь хүчирхийлэл 

Бүх ажилтан, гэрээт гүйцэтгэгчид болон бизнес түншүүд 

хүчирхийлэлгүй орчинд ажиллах эрхтэй. Рио Тинто компанид бид хүн 

бүрийг ажил дээрээ ч, гэртээ ч аюулгүй хэмээн мэдрээсэй гэж хүсдэг. 

Бидний үүрэг амлалт 

• Бид аль ч хэлбэрийн хүчирхийллийг тэвчихгүй. 

• Бид ажлын талбар дээр хэнийг ч биедээ зэвсэг 

авч явахыг зөвшөөрөхгүй. 

• Бид ажилтнуудаа ажлын байранд хүчирхийлэл 

гарсан нөхцөл байдал үүссэн үед асуудлыг 

хэрхэн аюулгүй бөгөөд үр дүнтэйгээр шийдэхэд 

нь дэмжиж туслан сургана. 

• Бид гэр бүлийн хүчирхийлэлд өртсөн 

ажилтнууддаа хүн бүрд нээлттэй тусламж, 

дэмжлэг үзүүлэх хөтөлбөрөөр дамжуулан 

дэмжлэг үзүүлнэ. 

 

Миний хувьд энэ нь юу гэсэн үг вэ? 

Рио Тинто багийн гишүүний  хувьд би: 

• Хамт ажилладаг хүн бүртэйгээ хүндэтгэлтэй, 

тайван харилцаж, аль ч төрлийн 

хүчирхийллээс ангид ажлын байрыг 

цогцлоохын төлөө дэмжиж ажиллана. 

• Гэр бүлийн хүчирхийлэлд өртсөн байж болох 

ажлын хамтрагчдаа санаа тавин, түүнийг 

сонсож, Рио Тинто компанийн хүрээнд болон 

гаднаас авч болох тусламж, үйлчилгээг хэлж, 

зааж өгнө. 

 

 Нэмэлт мэдээллүүд 

• Хөдөлмөр эрхлэлтийн бодлого 

 
 
 
 

• Хэрэв хэн нэгэнд аюул тулгарсан эсвэл 

ажлын байран дээрх хүчирхийллийн аюул 

занал байж болзошгүйг сэжиглэвэл аюулгүй 

байдлын баг, Рио Тинто компанийн Аюулгүй 

байдлын багт эсвэл төрийн эрх бүхий 

байгууллагад шууд мэдэгдэнэ. 

7. Бидний эх дэлхий ба хүрээлэн буй орчин 

a) Хүний эрхийг хүндэтгэх 
Хүний эрхийг дээдлэх бидний амлалт бол бидний үнэт зүйлсийн цөм нь 

юм. Нэг үгээр хэлбэл энэ бол бид хамт олон, гэрээт гүйцэтгэгчид, манай 

үйл ажиллагааны үнэ цэнийн хэлхээг бүтээхэд оролцож буй ажилтнууд, 

бидний үйл ажиллагаагаа явуулж буй газар нутгийн иргэд, манай үйл 

ажиллагааны нөлөөлөлд буй хэн бүхэнтэй тэдний нэр төрийг эрхэмлэн, 

хүндэтгэлтэй хандах тухай юм. Мөн бид хүний эрхийг хангах болон хүний 

эрхэд эерэг нөлөөлөл үзүүлэх боломжийг эрэлхийлдэг. Ашигт малтмалын 

эрэл хайгуулаас эхлэн уурхайн хаалт хүртэлх бүхий л шатанд хүний 

эрхийг дээдлэх нь бидний өдөр тутмын үйлдлээс эхэлнэ. 

Бидний үүрэг амлалт 

• Бид олон улсын эрх зүйн хэм хэмжээгээр  
хүлээн зөвшөөрсөн хүний бүхий л эрхийг 
дээдлэн хүндэтгэнэ. 

• Бид өөрсдийн үйл ажиллагаанаас хүний эрхэд 
үзүүлэх онцлог нөлөөллийг тодорхойлох мөн 
өөрсдийн үйл ажиллагаа болон үнэ цэнийн 
хэлхээний хүрээнд хүний эрхийг зөрчих аливаа 
эрсдэлээс сэргийлэх зорилгоор хүний эрхийн 
талаарх үнэлгээнүүдийг хийдэг. Үүнд 
хөдөлмөрлөх эрх, орчин үеийн боолчлол, 
уугуул иргэдийн эрх, орон нутгийн иргэдийн 
эрүүл мэнд, сайн 
сайхан байдалтай холбоотой асуудлууд багтана. 

• Бид бизнесийн түншүүдтэйгээ хамтран хүний 
эрхийн дүн шинжилгээг хийдэг бөгөөд мөн 
тэдэнд олон улсын эрх зүйн хэм хэмжээгээр 
хүлээн зөвшөөрсөн хүний эрхийг баримтлах 
шаардлагыг тавьж ажиллана. 

• Бид маргаантай бүсээс ашигт малтмал 
олборлохыг зогсоох арга хэмжээ авах ба  
ашигт малтмалыг хаанаас олборлосон тухай 
мэдээллийг ил тод байлгана. Маргаантай 
бүсээс олборлосон ашигт малтмалыг  

 

Миний хувьд энэ юу гэсэн үг вэ? 

Рио Тинто багийн гишүүний  хувьд би: 

• Хүн бүхэнтэй нэр төрийг нь эрхэмлэн, 
хүндэтгэлтэй хандаж, зөвхөн хүний эрхийг 
дээдлээд зогсохгүй түүнийг түгээн дэмжсэн, 
бидний хүсэж буй мөн эдлэх эрхтэй ажлын 
байрны соёлыг бүтээх болно. 

• Хамрагдвал зохих хүний эрхийн тухай 
сургалтдаа бүрэн хамрагдаж, олон улсад 
хүлээн зөвшөөрөгдсөн хүний эрхүүдийн 
талаар ойлголттой болж, өөрийн өдөр 
тутмын ажил дээрээ хүний эрхийг хэрхэн 
дээдлэх тухай мэдлэгтэй болно. 

 
 

 Нэмэлт мэдээллүүд 

• Орон нутаг, нийгмийн гүйцэтгэлийн стандарт 

• Хүний эрхийн бодлого 

 

өөрсдийн үнэ цэнийн хэлхээнд нэвтрэн орохоос 

сэргийлэхийн тулд хичээж ажиллана. 

• Бид хүний эрхэд хэрхэн нөлөөлж байгаагаа 

ойлгох зорилгоор орон нутаг,  иргэний 

нийгмийн байгууллагууд болон бусад  

талуудыг хамруулан ажиллана. 

• Бид хүний эрхийг хамгаалан, идэвхжүүлэн 

түгээхэд хүний эрхийг хамгаалагчид ихээхэн 

чухал үүрэгтэйг ойлгодог. 

• Бид хүний эрхийг хүндлэхийн зэрэгцээ үйл 

ажиллагаагаа аюулгүй, найдвартай байлгах 

зорилгоор харуул хамгаалалтын 

байгууллагуудтай хамтран ажиллана. 

• Бидний үйл ажиллагааны нөлөөлөлд буй орон 

нутгийн иргэд, бидний үнэ цэнийн хэлхээг 

бүтээхэд оролцож буй ажилтнууд болон бусад 

холбогдох хүмүүст санал, гомдлоо илэрхийлэх 

тогтолцоог нээлттэй байлгахаар зорьж 

ажиллана. 

 
 
 

 
• Бусад ажилтнууд, ханган нийлүүлэгчид 

болон бизнесийн түншүүддээ хүний 

эрхийн талаарх шаардлагаа тавьж, аливаа 

анхааруулах дохио, шинж тэмдгийг 

анхааран ажиллах болно. 

• Хүний эрхийн болзошгүй эсвэл бодит сөрөг 

нөлөөллийг мэдээлэх, шаардлагатай алхам, 

арга хэмжээг авч ажиллах болно 

https://myprospect.riotinto.org/en/whoweare/policy_hub/Documents/CSP-B-001%20Communities%20and%20Social%20Performance%20Standard.pdf
https://myprospect.riotinto.org/en/whoweare/policy_hub/Documents/CSP-A-001%20Human%20Rights%20Policy.pdf

б) Орон нутгийн харилцаа 
Бид үйл ажиллагаагаа явуулж буй орон нутагтаа найдвартай түншлэл, 

итгэлтэй харилцаа үүсгэн, санаа тавьж, чин сэтгэлээр хандан, ил тод 

байхыг эрмэлзэн ажилладаг. Бидний зорилго бол орон нутгийн иргэдийг 

хүндэтгэн, найрсаг харилцаа холбоотой байх явдал юм. Орон нутагт 

хөрөнгө оруулах нь эргээд тэд өөрсдийн цаг хугацаа, нийгмийн капитал, 

газар нутаг болон дэд бүтцээрэ дамжуулан бидэнд хөрөнгө оруулдаг 

гэдгийг бид ойлгодог. Энэхүү харилцан дэмжлэгийн 

үр дүнд тухайн орон нутгийн зорилго, тэмүүллийг ойлгох бөгөөд урт 

хугацаандаа харилцан ашигтай байдлыг бий болгодог. 

Бидний үүрэг амлалт 

• Бид орон нутгийн иргэдтэй холбоотой байж, 

мэдээллийг ил тод бөгөөд ёс зүйтэйгээр 

хуваалцах болно. 

• Бид хаана ч үйл ажиллагаа явуулсан бидний 

үйл ажиллагаанаас учирч болох нийгэм, соёл, 

байгаль орчны болон хүний эрхийн нөлөөллийг 

ойлгохын тулд тухайн орон нутгийн иргэд, 

байгууллагуудтай хамтран ажилладаг. Бид 

аливаа сөрөг нөлөөллөөс сэргийлэх, тэдгээрийг 

багасгах болон зохицуулах арга хэмжээ авч 

ажиллах ба бидний үйл ажиллагаагаа явуулж 

буй орон нутгийн иргэдэд тустай, эерэг үр 

дагавруудыг бий болгоход хувь нэмэр оруулах 

болно. 

• Бид орон нутгийн иргэдтэй найрсаг харилцаа 

үүсгэн, тэднийг санал бодлоо илэрхийлэхэд 

идэвхтэй уриалах бөгөөд ингэснээр аливаа 

шийдвэрийг гаргахад  орон нутгийн иргэдийн 

үзэл бодол тусгагдсан байх болно. Бид орон 

нутгийн  иргэдэд өгсөн үүрэг амлалтуудаа 

биелүүлэх болно. 

• Орон нутгийн иргэд, тэр дундаа эмзэг 

бүлгийн иргэдтэй харилцах явцад 

тэнцвэргүй байдал үүсэн гарч болохыг бид 

ойлгож байгаа бөгөөд эн тэнцүү нөхцөл 

байдалд шударга хэлэлцээрийн замаар  

ялгаварлалгүй, хүндэтгэлтэй орчныг 

бүрдүүлэхийн төлөө хичээж ажиллах болно. 

• Бид тухайн улсын эрдэс баялгийн нөөцийн 

өсөлтөөс гарсан эдийн засгийн өгөөжийг 

нийгэмд хуваалцахад Засгийн газартай хамтран 

ажиллана. Бид орон нутгийн хөдөлмөр эрхлэлт, 

худалдан авалт,  мөн орон нутаг болон бүс 

нутгийн эдийн засгийн хөгжлийн зорилтыг нэн 

тэргүүнд тавьж ажиллана. 

• Бид тухайн орон нутгийн хөгжлийн зорилтыг 

тусгасан, тухайн орон нутагт өргөн хүрээнд 

ашигтай, өөрсдөд нь чиглэсэн хөтөлбөрүүд 

хэрэгжүүлэх зорилгоор орон нутгийн иргэд 

болон бусад байгууллагуудтай хамтран ажиллах 

болно. 

б) Орон нутгийн харилцаа 
 

Миний хувьд энэ юу гэсэн үг вэ? 

Рио Тинто багийн гишүүний  хувьд би: 
 

• Орон нутгийн иргэд, ажилтнууд болон гэрээт 

гүйцэтгэгчдийн ялгаатай байдал болон 

тэдний соёлыг хүндэтгэн харилцана. 

• Орон нутгийн иргэдийг анхааралтай сонсон, 

тэдэнтэй ил тод, харилцан ашигтай, нөхөрсөг 

харилцаа тогтооно. 

• Орон нутгийн иргэд болон бусад оролцогч 

талуудаас гаргасан санал гомдлыг хүлээн 

авч, шаардлагатай арга хэмжээ авах болно. 

• Бидний үйлдэл, үйл ажиллагаа тухайн орон 

нутаг ба байгаль орчинд хэрхэн нөлөөлж 

байгааг тооцож үзэн, аль болох тухайн 

нөлөөллийг багасгахад чиглэсэн ажлын 

шинэ арга барилыг эрэлхийлж, аливаа 

шийдвэрийг гаргахад орон нутгийн 

иргэдийн үзэл бодлыг сонсох, тэднийг 

оролцуулах болно. 

• Компанийг төлөөлөн орон нутгийн иргэдтэй 

харилцах болон дэмжлэг үзүүлэх хүсэлтэд 

хариу өгөхдөө Орон нутагтай харилцах  

багаас зөвлөгөө авах болно. 

 

 Нэмэлт мэдээллүүд 

• Орон нутаг, нийгмийн гүйцэтгэлийн стандарт 

в) Уугуул иргэд 
 

Үйл ажиллагаагаа явуулж буй газар нутагтаа бид зочин нь учир 

аливаа байгууламжийг төлөвлөх, ажиллуулах, хаах бүхий л шатанд 

өөрсдийн үйл ажиллагаанаас учруулж буй нөлөөллийг тооцож байх 

хэрэгтэй юм. Бид уугуул иргэдийн эрх, соёл, уламжлалыг хүндэтгэн, 

тэдний хэрэгцээ, хүсэл зорилгыг ойлгож авах гэсэн чин хүслээрээ 

дамжуулан уугуул иргэдтэй найрсаг харилцаа тогтоохыг зорьдог. 

Бидэнтэй хамтарч ажилласнаар уугуул иргэдэд хүрэх үр өгөөж өндөр 

байх нь бидний зорилго юм. Энэ бол бидний үйл ажиллагаа явуулах 

зөвшөөрлийн үндэс суурь билээ. 

Бидний үүрэг амлалт 
 

• Бид НҮБ-ын Уугуул иргэдийн эрхийн тухай 

тунхаглалын (UNDRIP) дагуу дэлхийн эргэн 

тойронд бидний ажиллаж, амьдарч буй 

газар нутгийн уугуул иргэдийн эрх, хууль 

ёсны ашиг сонирхлыг хүлээн зөвшөөрнө. 

Бид тэдний газар шороо, уул устайгаа 

тогтоосон онцгой харилцаа, шүтэлцээг 

хүлээн зөвшөөрч, хүндэтгэлтэй хандана. 

• Бид өнгөрсөнд гаргасан алдаагаа хүлээн 

зөвшөөрч, түүнээс суралцсан зүйлсээ 

хэрэгжүүлэн уугуул иргэдтэй үр дүнтэй, ил тод 

хамтран ажиллахад тууштай зүтгэнэ. 

• Бид хамтран ажилладаг орон нутгийн уугуул 

иргэдтэй ‘’Чөлөөтэй, урьдчилан мэдээлэл 

авч, зөвшөөрөл өгөх эрх’’-ийн зарчмыг 

баримтлан зөвшилцөлд хүрэхийг зорино. Олон 

улсын уул уурхай, хүнд металлын зөвлөлийн 

(ICMM) гишүүн байгууллагын хувьд бид ICMM-

ийн Уугуул иргэд ба уул уурхайн талаарх байр 

суурийн мэдэгдэлд 

 

заасан үүрэг амлалтуудыг дэмжиж ажиллана. 

• Бид уугуул иргэдтэй шударга түншлэлийн 

харилцаа тогтоохыг хүсдэг. Бид үйл ажиллагаа 

явуулж буй улс болгондоо уугуул иргэдтэй 

харилцаагаа бэхжүүлэхэд тууштай зүтгэж 

ажиллана. 

• Бид уугуул иргэдийн эрх ашиг, сонирхолд 

нөлөөлөхүйц шийдвэр гаргахдаа бидний үйл 

ажиллагаагаа явуулж буй газартай холбоотой 

асуудалд тэднийг үзэл бодлоо илэрхийлэх 

боломжоор бүрэн хангаж, нээлттэй байлгахыг 

хичээж ажиллана. 

• Бид тухайн орон нутгийн соёл, өв уламжлалын 

ач холбогдлыг хүлээн зөвшөөрч, эрхэмлэн 

хүндэлж, ойлгож мэдэхийг хичээж ажиллана. 

• Бид соёлын өвийн зохистой  менежментийг 

хийхэд хөрөнгө оруулах ба соёлын өвийг 

хамгаалахад уугуул иргэдтэй хамтран 

ажиллах арга замыг эрэлхийлнэ. 

 

Миний хувьд энэ юу гэсэн үг вэ? 

Рио Тинто багийн гишүүний  хувьд би: 

• Уугуул иргэдтэй хүндэтгэлтэй харилцан, 

хамтран ажиллана. 

• Уугуул иргэдийн түүх, соёл, газар нутаг, 

үлгэр домог, биет эд өлгийн зүйлс болон 

зан заншлыг ойлгон, мэдэж авахыг 

хичээнэ. 

• Уугуул иргэдэд учруулж болох аливаа сөрөг 

нөлөөллөөс сэргийлсэн эсвэл нөлөөллийг 

багасгах 

 
 
 
 

арга барилаар ажлаа гүйцэтгэх ба тухайлбал 

тэдний өвөг дээдсээс залгамжлан ирсэн 

газар нутгаа эзэмших эрхийг үргэлж 

хүндэтгэх, түүнчлэн тэдний соёлын өвд 

эрсдэл учруулахгүй байх болно. 

• Болохгүй зүйлийг ажиглах эсвэл буруу мэт 

санагдах үед үнэнээр нь илэрхийлэх зориг 

гаргана. 

г) Байгаль орчин 
 

Бид байгаль орчноо хамгаалах, байгалийн нөөц баялгаа зохистой 

ашиглан орон нутгийн иргэдийн эрүүл мэнд, аюулгүй байдал, өрхийн 

амьжиргааг дэмжих үүрэгтэй. Бидний хувьд экосистем, эх дэлхий 

болон байгалийн нөөц баялгаа ирээдүй хойч үедээ үлдээхийн тулд 

байгаль орчинд бий болох сөрөг нөлөөллүүдээс урьдчилан 

сэргийлэх, түүнийг багасгах явдал нэн чухал юм. Манай 

бүтээгдэхүүнүүд нүүрстөрөгч бага ялгаруулдаг дэд бүтцийг 

байгуулахад чухал үүрэгтэй. Гэхдээ металл болон эрдсүүд нь 

өөрсдөө нүүрстөрөгч ялгаруулагч тул бид уур амьсгалын 

өөрчлөлттэй тэмцэх ажлын хүрээнд энэ асуудалд анхаарлаа 

хандуулах ёстой. Мөн бид эдийн засгийн тогтвортой байдлыг 

хангахад хувь нэмрээ оруулах, орон нутгийн био-тархалт, ус, газар, 

иргэдийн хөдөлмөр эрхлэлт болон амьжиргаанд учруулж болох 

сөрөг нөлөөллүүдээс зайлсхийх үүднээс уурхайг хаах ажлыг 

холбогдох шаардлагуудад нийцүүлэн зохион байгуулна. 

Бидний үүрэг амлалт 
 

• Бид газар нутаг, байгаль, агаар, ус, хөрс болон 

эрчим хүч нь үе үеийнхний дундын нөөц баялаг 

гэдгийг мэдэх тул эдгээрийг зохистой ашиглах 

үүрэг хүлээдэг. Бид байгалийн нөөцийн 

менежментээ сайжруулах, мөн нийгэм болон 

соёлын хувьд хүлээн зөвшөөрөгдсөн байгаль 

орчны гүйцэтгэлд хүрэх зорилгоор уугуул иргэд 

болон орон нутгийн иргэдтэй хамтран ажиллана. 

• Бид байгаль орчны эрсдэлүүдийг тодорхойлон, 

үнэлгээ хийж, урьдчилан арга хэмжээ авах, 

төлөвлөгөө боловсруулан хэрэгжүүлэх мөн 

байгаль орчны нөлөөллүүдээс урьдчилан 

сэргийлэх болон тэдгээрийг багасгахад хяналт 

тавьж ажиллана. Бид хуульд захирагдахын 

зэрэгцээ олон улсын шилдэг туршлагыг 

хэрэгжүүлэхийг эрмэлзэж ажиллана. 

• Бид байгаль орчны эрсдэлүүд болон 

нөлөөллүүдийн талаар ил тод байж, олон 

нийтэд мэдээлнэ. Мөн бид хүлэмжийн хийн 

ялгарлын хэмжээ болон нүүрстөрөгчийн хийн 

ашиглалтынхаа тухай мэдээлнэ. Бид үнэ 

цэнийн хэлхээг бүтээхэд оролцогч талуудыг 

мөн адил нүүрстөрөгчийн хийн ялгарлын 

хэмжээгээ мэдээлэхийг уриалах болно. 

• Бид бүтээгдэхүүнүүдээ байнгын хэрэглээнд 

байлган, хаягдлыг багасгаж, дахин боловсруулах 

мөн байгалийн тогтолцоог нөхөн сэргээх замаар 

тойргон эдийн засгийн хөгжлийг дэмжинэ. 

 

• Бид өөрсдийн үйл ажиллагаагаа нүүрсхүчлийн 

хий ялгаруулдаггүй болгохын төлөө 

чармайн ажиллах ба мөн хэрэглэгчдийн 

үйл ажиллагаатай холбоотой хийн ялгарлыг 

багасгахын төлөө тэдэнтэй хамтран ажиллах 

болно. 

• Бид байгаль орчноо хамгаалан, нөхөн сэргээх 

болон тогтвортойгоор менежмент хийхийн 

тулд байгальд суурилсан шийдлүүдэд 

хөрөнгө оруулна. Энэ нь эргээд уур 

амьсгалын өөрчлөлтийн урт хугацааны үр 

нөлөөг тогтвортойгоор багасгахад туслах 

болно. 

• Бид уур амьсгалын өөрчлөлттэй тэмцэх 

олон улсын санаачилгад нэгдэн ажиллах ба 

нүүрсхүчлийн хийн ялгарлыг багасгаж, байгаль 

орчны тогтвортой байдлыг бэхжүүлэхэд чиглэсэн 

олон улсын томоохон зөвшилцлүүдийг дэмжин 

баримталж ажиллах болно. 

• Бид уурхайн хаалтын дараа ирээдүй хойч үедээ 

эерэг өв залгамж үлдээхийг эрмэлздэг. Үүний 

төлөө бидний бүх оролцогч талууд тухайлбал 

уугуул иргэд, засгийн газар, ажилтнууд болон 

орон нутгийн иргэд хувь нэмрээ оруулан 

ажиллах ба уурхайн ашиглалтын хугацааных нь 

туршид уурхайн хаалтын дараах хүчин зүйлсийг 

бодолцож ажиллах болно. 



 

7. Бидний эх дэлхий ба хүрээлэн буй орчин 

г) Байгаль орчин 
 

Миний хувьд энэ юу гэсэн үг вэ? 

Рио Тинто багийн гишүүний  хувьд би: 

• Байгаль орчноо хайрлан, өөрийн ажлын 

талбай дээрх аливаа байгаль орчинд учирч 

болох эрсдэлүүд болон сөрөг нөлөөллүүдийг 

мэдэж авна. Эдгээр эрсдэлүүдийг 

бууруулахад шаардлагатай алхмыг хийж, 

хяналт зохицуулалтыг бэлэн, байнгын 

ажиллагаатай байлгана. 

• Аливаа шийдвэр гаргахдаа тогтвортой 

байдлын хүчин зүйлсийг тооцох ба 

байгалийн нөөцийг зохистой ашиглах, 

байгальд учруулж болох шинэ сөрөг 

нөлөөллөөс 

 
 
 
 

аль болох зайлсхийх мөн эрчим хүч, усны 

хэрэглээгээ багасган, байгалийн нөөцийг 

дахин ашиглах, хог хаягдлыг дахин 

боловсруулах замаар уур амьсгалд үзүүлэх 

сөрөг нөлөөллийг багасгах болно. 

• Байгаль орчны нөлөөллүүд урт хугацаандаа 

тухайн орон нутгийн иргэд болон ирээдүй 

хойч үед хэрхэн нөлөөлж болохыг тооцож 

байх болно. 

• Байгаль орчинтой холбоотой бүхий л 

тулгамдсан асуудлыг холбогдох нэгжид 

нэн даруй мэдээлнэ. 

 

Нэмэлт мэдээллүүд 

• Уурхайн хаалтын стандарт 

• Байгаль орчны стандартууд 

8. Бидний түншүүд 

а) Гуравдагч талтай 

хариуцлагатайгаар хамтран 

ажиллах 
Бид ханган нийлүүлэгч, гэрээт гүйцэтгэгч, зуучлагч, борлуулагч, агент, 

зөвлөх, хамтарсан компани, салбарын төрийн бус байгууллага, иргэний 

нийгмийн болон бусад байгууллага зэрэг гуравдагч талтай хамтран 

ажилладаг. Эдгээр талуудтай хариуцлагатайгаар хамтран ажиллаж, үнэт 

зүйлийн хувьд бидэнтэй нэгдэх гуравдагч талыг таньж, хянамгай 

сонгох нь чухал юм. 

Бидний үүрэг амлалт 
 

• Бид аливаа гуравдагч талтай ажиллахаасаа 

өмнө тэднийг сайн таньж мэдэхийн тулд эрсдэлд 

суурилсан нарийвчилсан судалгааг хийдэг. Мөн 

эдгээр мэдээллүүдээ бүрэн эхээр нь бөгөөд 

түүвэрлэн хайж олох боломжтойгоор хадгалан, 

аливаа бизнесийн шийдвэр гаргахдаа лавлагаа 

болгон ашиглана. 

• Бид хариуцлагатай худалдан авалт хийх үүрэг 

хүлээсэн. Ханган нийлүүлэгчийг шалган 

магадлах үйл явцдаа бид эрсдэл өндөртэй 

нийлүүлэгчид болон тэдний нийлүүлэлтийн 

гинжин хэлхээн дэх ажлын нөхцөл, байгаль 

орчны үйл ажиллагаа, аюулгүй байдлын 

стандарт болон хүний эрхийн бодлого, 

баримтлал зэргийг нь нягтлан үзнэ. 

Миний хувьд энэ юу гэсэн үг вэ? 

Рио Тинто багийн гишүүний  хувьд би: 

 

• Бид эрүүл мэнд, аюулгүй ажиллагаа, хүний 

эрх, ажилтны нийгмийн хангамж, хээл хахууль, 

авлига, байгаль орчин, орон нутгийн иргэд 

болон нийгмийн гүйцэтгэлтэй холбоотой бидний 

шаардлагуудыг гуравдагч талууд хангаж буй 

эсэхийг хянахын тулд эрсдэлд суурилсан 

хяналт, шалгалтыг хийнэ. 

• Бид ханган нийлүүлэгчдэд өөрсдийн зан 

хандлагын стандартаа таниулан, тэднийг 

үйл ажиллагаа болон нийлүүлэлтийн 

гинжин хэлхээндээ бидний баримталдаг 

Нийлүүлэгчдийн ёс зүйн дүрмийг даган, 

мөрдөхийг шаардах болно. 

 

• Гуравдагч талаа танин мэдэж, тэдэнтэй 

харилцахаасаа өмнө аливаа эрсдэлүүдийг 

бууруулсан байх болно. 

• Хэрэв гуравдагч талтай хариуцлагатайгаар 

хамтран ажиллаж чадахгүй байна гэж үзэх 

эсвэл гуравдагч тал хууль тогтоомж зөрчих, 

бидний зан хандлагын стандартыг хангаагүй 

байх тохиолдолд зөвлөгөө өгөх эсвэл 

асуудлыг холбогдох нэгжид мэдээлэх болно. 

 

 Нэмэлт мэдээллүүд 

• Гуравдагч талын дүрэм, журмыг мэдэж авах 

8. Бидний түншүүд 

б) Засгийн газар, олон улсын 

байгууллага ба иргэний 

нийгэм 
Засгийн газар, олон улсын байгууллагууд, иргэний нийгэм болон 

салбар нийгэмлэгүүдийн хамтын ажиллагаа нь уур амьсгалын 

өөрчлөлт, хүний эрхийн зөрчил ба авлига зэрэг нийгмийн асуудлуудыг 

шийдвэрлэхэд туслахын зэрэгцээ хариуцлагатай, тогтвортой, 

амжилттай ажиллахад нэн чухал үүрэг гүйцэтгэдэг. 

Бидний үүрэг амлалт 
 

• Бид Засгийн газар, олон улсын байгууллагууд 

болон иргэний нийгэмтэй урт хугацааны 

харилцаа тогтоон, найрсгаар хамтран ажиллах 

болно. 

• Бид Дэлхийн банк, Олон улсын санхүүгийн 

корпораци, НҮБ болон Эдийн засгийн хамтын 

ажиллагаа, Хөгжлийн байгууллага зэрэг олон 

талт байгууллагуудтай хамтран ажилладаг. 

Мөн бид Засгийн газруудтай хамтран Олборлох 

үйлдвэрлэлийн ил тод байдлын санаачилга 

болон Аюулгүй байдал ба хүний эрхийн сайн 

дурын зарчмууд, санаачилга зэрэг олон талын 

оролцоо бүхий санаачилгуудыг хэрэгжүүлэхэд 

хувь нэмрээ оруулдаг. 

• Бид өөрсдийн салбарын нийгэмлэгүүд болон 

хамтран оролцож буй үйл ажиллагаа, 

төслүүдийн талаарх мэдээллийг  ил тод 

байлгаж,  

 

хамтран ажиллаж буй байгууллагуудыг 

тогтвортой байдлыг хангах болон байгаль орчныг 

хамгаалах өндөр стандарт нэвтрүүлэн 

ажиллахыг уриалан дэмжих болно. 

• Бид өөрсдийн бизнесийн үйл ажиллагаанд 

нөлөөлөх төрийн бодлого, хууль зүйн асуудалд 

оролцоотой ажиллах болно. Бид ул суурьтай 

бодлого, хууль, тогтоомж боловсруулахад 

шаардлагатай мэдээллээр хангаж, 

туршлагаасаа хуваалцах болно. 

• Бид ажиллаж буй улс орон бүрийн улс төрийн 

үйл явцыг хүндэтгэж, аливаа улс төрийн 

асуудалд оролцохгүй байх болно. Бид аливаа 

улс төрийн нам эсвэл улс төрчдөд ямар нэгэн 

хэлбэрээр төлбөр төлөхгүй байх болно. 

 

Миний хувьд энэ юу гэсэн үг вэ? 

Рио Тинто багийн гишүүний  хувьд би: 
 

• Засгийн газар, олон улсын байгууллагууд 

болон иргэний нийгэмтэй нээлттэй, ажил 

хэрэгч, ил тод яриа хэлэлцээр хийх 

соёлыг дэмжиж ажиллах ба найрсаг, 

шударга байдалд суурилсан харилцаа 

тогтооно. 

• Аливаа улс төрийн нам, улс төрч эсвэл 

тэдгээрийн компанит ажлыг дэмжихдээ 

зөвхөн хувийн 

цаг хугацаа, хөрөнгө мөнгө болон чадамжаа 

зориулах ба хэзээ ч Рио Тинто компанитай 

холбоотойгоор оролцохгүй. 

• Гаднын оролцогч талуудтай харилцах болон 

тэдний хүсэлтэд хариулахдаа Гадаад 

харилцаа хариуцсан багаас удирдамж, 

зөвлөгөө авах болно. 

 

 Нэмэлт мэдээллүүд 

• Иргэний нийгмийн байгууллагын үүрэг 

https://www.riotinto.com/en/sustainability/policies#policy-results_q%3DRole%20of%20civil%20society%26policy-results_e%3D0

9. Бидний бизнесийн арга барил 

а) Авлига, хээл хахуультай  

тэмцэх 
i. Авлига, хээл хахууль 

 

Авлига нь нийгэмд ялангуяа эмзэг бүлгийн хүмүүст ноцтой сөрөг 

нөлөөллүүд үзүүлдэг ба хөгжлийг саатуулдаг. Энэ нь бизнесийн 

үйл ажиллагаанд халтайгаас гадна аливаа хээл хахууль, авлигад 

холбогдсон хэнийг ч сүйрүүлэх үр дагавартай. Манай байгууллагын 

соёл, бизнесийн арга барил, үйл явц болон тогтсон систем нь шударга 

байдлаар үйл ажиллагаагаа үргэлжлүүлэн явуулахад чухал ач 

холбогдолтой. 

Бидний үүрэг амлалт 
 

• Бид аль ч хэлбэрийн хээл хахууль болон 

авлигад оролцохгүй. Бид хаана үйл ажиллагаа 

явуулж байгаа, нөхцөл байдал ямар байгаа, хэн 

оролцож байгаагаас үл хамааран хээл хахууль 

санал болгодоггүй, өгдөггүй бас авдаггүй. Эдгээр 

үйлдлийг бид түнш агентууд, зуучлагчид бусад 

гуравдагч талуудад ч зөвшөөрдөггүй. 

• Бид авлигын эсрэг бүх хууль дүрмийг даган 

мөрдөх ба ажилтнууд, гэрээт гүйцэтгэгчид болон 

гуравдагч талуудад мөн адил шаардлага тавих 

болно. 

• Бид төрийн албан хаагчидтай харилцахад 

авлигын эрсдэл өндөр гэдгийг мэдэх ба 

үүнийг шийдэхийн тулд зохистой алхам хийх 

болно. Бид засгийн газрууд, төрийн албан 

хаагчид болон уугуул иргэдийн төлөөлөгчидтэй 

хэлэлцээр хийхдээ хэзээ ч давуу байдал олгох 

төлбөр эсвэл хариу тус үзүүлэхийг санал 

болгохгүй. 

• Рио Тинто компанийн ажилтнууд эсвэл 

гуравдагч талууд хээл хахууль өгөх эсвэл ёс 

зүйгүй үйлдэл гаргахаас татгалзвал үр дүнд нь 

бизнесийн боломж алдагдсан ч хамаагүй тэдэнд 

бүрэн дэмжлэг үзүүлэх болно. 

 

Миний хувьд энэ юу гэсэн үг вэ? 

Рио Тинто багийн гишүүний  хувьд би: 

• Авлигын эсрэг бүх хуулиудыг даган 

биелүүлж, хээл хахууль, авлигаас хэрхэн 

зайлсхийх тухай зааварчилгаа бүхий 

Бизнесийн шударга байдлын стандарт, 

журмыг мөрдөх болно. 

• Хэзээ ч бусад талуудыг зохисгүй үйлдэл 

гаргахад нөлөөлөх хэмжээний авлига, 

түүнтэй тэнцэх зүйлсийг санал болгох, өгөх, 

эсвэл хүлээн авахгүй. 

• Бид эсвэл манай төлөөлөгч нь төрийн 

албан хаагчидтай харилцахдаа тусгай дүрэм 

баримталдаг гэдгийг ойлгож, шаардлагатай 

 
 
 
 

үед төрийн албан хаагчидтай харилцах тухай 

Ёс зүй, хууль, дүрмийн хэрэгжилтийн багт 

хандан заавар, зөвлөгөө авах болно. 

• Өөрийн аюулгүй байдал эрсдэлд орохоос 

бусад аль ч тохиолдолд давуу байдал 

олгох төлбөрийн бүх хүсэлтээс татгалзах 

болно. Мөн ийм төрлийн хүсэлт, хээл 

хахуулийн өдөөн хатгалга, авлигын сэжиг 

бүхий тохиолдол эсвэл гарсан тохиолдлыг 

удирдах ажилтан, Ёс зүй, хууль, дүрмийн 

хэрэгжилтийн баг эсвэл myVoice 

хөтөлбөрөөр дамжуулан мэдээлэх болно. 

 

 Нэмэлт мэдээллүүд 

• Бизнесийн шударга байдлын стандарт 

• Бизнесийн шударга байдлын журам 

https://myprospect.riotinto.org/en/whoweare/policy_hub/Documents/GOV-B-001%20Business%20Integrity%20Standard.pdf
https://myprospect.riotinto.org/en/whoweare/policy_hub/Documents/GOV-C-002%20Business%20Integrity%20Procedure.pdf


 

 
 
 
 
 
 
 
 
 
 

9. Бидний бизнесийн арга барил 

а) Авлига, хээл хахуультай  

тэмцэх 
ii. Ашиг сонирхлын зөрчил 

 

Ашиг сонирхлын зөрчил нь Рио Тинто компанийн хүлээсэн үүрэг, 

хариуцлагатай хувь хүний ашиг сонирхол зөрчилдөх эсвэл зөрчилтэй 

мэт харагдахаас үүдэн гардаг. Ашиг сонирхлоо ил тод мэдээлэн, зөв 

зохистой удирдах нь аливаа авлигаас сэргийлэн, оролцогч талуудын 

итгэлцлийг бий болгоход нэн шаардлагатай. 

Бидний үүрэг амлалт 

• Бид ашиг сонирхлын зөрчлийг мэдээлэн, 

арга хэмжээ авахдаа тодорхой үйл явц болон 

системийг баримтална. 

• Бид болзошгүй эсвэл бодит ашиг сонирхлын 

зөрчлийг мэдээлэхийг хүн бүхэнд уриалан 

дэмжих болно. 

• Ашиг сонирхлын зөрчил гарсан тохиолдолд 

тухайн нөхцөл байдалд арга хэмжээ авах 

төлөвлөгөөг бэлэн байлгана. 

 

Миний хувьд энэ юу гэсэн үг вэ? 

Рио Тинто багийн гишүүний  хувьд би: 
 

• Миний хувийн ажил хэрэг, ашиг сонирхол 

болон харилцаа холбоо нь Рио Тинто 

компанид хашиж буй миний үүрэг 

хариуцлагатай зөрчилдөхгүй байх, түүнчлэн 

шударга бус хувийн давуу тал бий болгохгүй 

байх, шударга шийдвэр гаргахад саад 

болохгүй байхад анхаарах болно. 

• Ашиг сонирхлын зөрчил үүсгэж болзошгүй 

эсвэл бодитойгоор үүссэн ашиг сонирхлын 

зөрчил бүхий аливаа хувийн ажил хэрэг, 

сонирхол болон харилцаа холбоог 

идэвхтэйгээр мэдээлж, ашиг сонирхлын 

зөрчлийг шийдэх зөвшилцсөн төлөвлөгөөг 

даган мөрдөнө. 

• Мэдээлэгдээгүй эсвэл шийдэгдээгүй ашиг 

сонирхлын зөрчлийг удирдах ажилтан, 

Хууль, ёс зүйбаг эсвэл myVoice 

хөтөлбөрөөр дамжуулан мэдээлэх болно. 

 

 Нэмэлт мэдээллүүд 

• Бизнесийн шударга байдлын журам 

• Бизнесийн шударга байдлын стандарт 

9. Бидний бизнесийн арга барил 

а) Авлига, хээл хахуультай 

тэмцэх 
iii. Бэлэг дурсгал ба зочлох, дайлах 

 

Бизнес түншүүдийн дунд ажил хэргийн харилцаа үүсгэх, бэхжүүлэхдээ 

бага хэмжээний бэлэг дурсгалын зүйл солилцох болон зочлох дайлах 

явдал байдаг. Гэвч эдгээр нь үнэ өртөг, давтамж эсвэл тухайн нөхцөл 

байдлаас хамааран аливаа бизнесийн шийдвэрт зүй бусаар 

нөлөөлөхүйц хэмжээнд хүрч улмаар авлига гэж тооцогдох 

магадлалтай. 

Бидний үүрэг амлалт 

• Бид хэзээ ч гуравдагч талуудад зохисгүй эсвэл хэт их хэмжээний бэлэг 

дурсгалын зүйл өгөх болон авах, солилцох, дайлж, зочлохыг амлах, шаардах 

үйлдэл гаргахгүй. 

 

Миний хувьд энэ юу гэсэн үг вэ? 

Рио Тинто багийн гишүүний  хувьд би: 
 

• Зөвхөн зарим тохиолдолд  хуулийн дагуу, 

бизнесийн зорилгоор энгийн, үнэтэй биш, 

бэлэг дурсгалын зүйл өгөх болон авах, 

эсвэл ёс заншлын үүднээс санал болгосон 

зүйлийг хуулийн бас бизнесийн хүрээнд 

байхаар зочлох дайлах арга хэмжээг ил 

тодоор явуулна. 

 
 

Нэмэлт мэдээллүүд 

• Бизнесийн шударга байдлын стандарт 

• Бизнесийн шударга байдлын журам 

• Бизнесийн шударга байдлын стандарт, 

журамд заасан бэлэг дурсгалын зүйл 

өгөх/ 

авах ба зочлох дайлахад тавигдах зохих 

шаардлагуудыг дагаж мөрдөн, зарим 

тохиолдолд аливаа бэлэг дурсгалын зүйл, 

зоог, зочлох болон аяллын урилга хүлээн 

авах эсвэл санал болгохдоо холбогдох 

журмын дагуу мэдээлэх эсвэл урьдчилан 

зөвшөөрөл авах болно. 

9. Бидний бизнесийн арга барил 

а) Авлига, хээл хахуультай 

тэмцэх 
iv. Мөнгө угаалтын эсрэг тэмцэх 

 

Мөнгө угаах гэдэг нь хууль ёсны бизнесийн үйл ажиллагааг ашиглан 

гэмт хэрэг үйлдэж олсон хөрөнгө, мөнгийг ашиглах, шилжүүлэх 

болон далдлан нууцлах явдал юм. Угаасан мөнгө нь терроризмыг 

санхүүжүүлэхэд ашиглагдах боломжтой бөгөөд мөнгө угаалт нь 

нийгэм, эдийн засагт томоохон сөрөг үр дагавар бүхийгэмт хэрэгт 

тооцогдоно. 

Бидний үүрэг амлалт 

• Бид мөнгө угаах болон терроризмыг 

санхүүжүүлэхээс сэргийлэхтэй холбоотой бүх 

хууль тогтоомжийг дагаж мөрдөнө. 

• Бид мөнгө угаалт болон терроризмын 

санхүүжилтийн эрсдэлийг тодорхойлохын тулд 

хамтрагч түншүүд болон гуравдагч талууддаа 

хяналт тавьж, шалгана. Бид хэзээ ч мэдсээр 

байж мөнгө угаалт болон терроризмын 

санхүүжилтэд холбогдсон гуравдагч талтай 

хамтран ажиллахгүй. 

 

Миний хувьд энэ юу гэсэн үг вэ? 

Рио Тинто багийн гишүүний  хувьд би: 

• Мөнгө угаалт болон терроризмын 

санхүүжилтийн тухай мэдлэгтэй байж, миний 

албан тушаалд хамааралтай тохиолдолд 

эдгээрээс урьдчилан сэргийлэхийн тулд 

холбогдох бүх хууль тогтоомжийг мөрдөж 

ажиллана. 

• Мөнгө угаалт болон терроризмын 

санхүүжилтийн эрсдэлүүд мөн эдгээр нь 

 
 
 
 

хэрхэн хэрэгждэг тухай сайтар ойлголттой 

болно. 

• Мөнгө угаах болон терроризмын 

санхүүжилтийн сэжигтэй тохиолдлыг 

удирдах ажилтан, Ёс зүй, хууль, дүрмийн 

хэрэгжилтийн баг эсвэл myVoice 

хөтөлбөрөөр дамжуулан мэдээлэх болно. 

 

 Нэмэлт мэдээллүүд 

• Бизнесийн шударга байдлын стандарт 

• Бизнесийн шударга байдлын журам 

9. Бидний бизнесийн арга барил 

б) Хориг, худалдааны хяналт 
Түүхий эдийн олборлолт, боловсруулалт болон бүтээгдэхүүнийг 

зах зээлд хүргэдэг олон улсын хэмжээний бизнесийн хувьд бид 

хариуцлагатай худалдаа хийхийн ач холбогдлыг гүнээ ухамсарладаг. 

Холбогдох хориг болон худалдааны хяналтын тухай хууль 

тогтоомжийг дагаж мөрдөх нь компани болон ажилтнуудаа иргэний эрх 

зүйн болон эрүүгийн хариуцлага хүлээхээс хамгаалж, санхүү болон 

бизнесийн нэр хүндэд учирч болох хохирлоос зайлсхийхэд чухал 

үүрэгтэй. 

Бидний үүрэг амлалт 

• Бид холбогдох хориг болон худалдааны 

хяналтын тухай холбогдох хууль тогтоомжийг 

дагаж мөрдөнө. 

• Бид бүтээгдэхүүнийг хэнд худалдаж 

болох, хэнээс худалдан авч болох тухай 

хязгаарлалтуудын талаар мэдлэгтэй байх ба 

мөн зөвшөөрөл авсан тусгайлан эрх олгосноос 

бусад тохиолдолд  хориг тавигдсан улс орон, 

газар нутгууд эсвэл хориг бүхий хувь хүмүүстэй 

ямар нэгэн худалдаа арилжаа хийхгүй байх 

болно. 

• Бид аливаа хоригоос зайлсхийх эсвэл хуурч 

залилахыг тэвчихгүй. 

 

Миний хувьд энэ юу гэсэн үг вэ? 

Рио Тинто багийн гишүүний  хувьд би: 

• Хоригтой холбоотой Стандарт болон Рио Тинто компанийн үйл ажиллагаанд 

хамааралтай бүх хориг болон худалдааны хуулиудыг дагаж мөрдөнө. 

• Хориг тавигдсан талтай худалдаа арилжаа хийхгүй байх зорилгоор гуравдагч талын талаарх магадлан 

шинжилгээг шинэ харилцагч гуравдагч талуудад хийх болно. Хамтран ажилладаг гуравдагч талуудын 

хоригийн статуст гарсан аливаа өөрчлөлтүүдийг мөн хянах болно. 

 
 

• Импортын бүтээгдэхүүний гарал үүсэл мөн экспортын бүтээгдэхүүний хүрэх газрыг тооцож үзнэ. 

• Рио Тинто компани эсвэл хамтран ажилладаг түнш нь хориг эсвэл худалдааны хяналтын тухай 

хуулийн зөрчлийг илрүүлэх эсвэл болзошгүй зөрчлийг сэжиглэсэн тохиолдолд Хуулийн баг эсвэл 

myVoice хөтөлбөрөөр дамжуулан мэдээлэх болно. 

 

Нэмэлт мэдээллүүд 

• Хоригуудын стандарт 

• Экспортын хяналтын журам 

 
 
 
 
 
 
 
 
 
 
 
 
 
 
 
 
 

га 

9. Бидний бизнесийн арга барил 

в) Шударга өрсөлдөөн 
Чөлөөт, шударга өрсөлдөөн нь биднийг хөгжүүлэн, шинийг 

санаачлахад түлхэц болдог тул энэ нь манай бизнес, ажилтнууд, 

хэрэглэгчид, нийлүүлэгчид зэрэг бүх талуудад сайн үр дүн авчирна 

гэж бид итгэдэг. Өрсөлдөөнийг хязгаарласан үйл ажиллагаа нь манай 

компанид болон ажилтнуудад эрүүгийн болон иргэний эрх зүйн 

хариуцлага хүлээлгэх үндэслэл болох бөгөөд санхүүгийн болон 

бизнесийн нэр хүндэд хохирол учруулахад хүргэдэг. 

Бидний үүрэг амлалт 

• Бид өрсөлдөөний (эсвэл итгэлцлийн эсрэг) 

тухай холбогдох хуулиудыг дагаж мөрдөнө. 

Үүнд өрсөлдөөнд нөлөөлж болох нууцлал 

бүхий мэдээллийг хуваалцахгүй байх, үнэ 

тогтоох, үр дүнгийн хязгаар тогтоох, 

хэрэглэгчдийг хуваарилах, зах зээлийг 

хуваах гэх мэт асуудлаар өрсөлдөгчтэйгөө 

тохиролцохгүй байх зэрэг багтана. 

• Бид өрсөлдөгчид, ханган нийлүүлэгчид, 

хэрэглэгчдийнхээ мэдээллийг хууль бусаар олж 

авах болон өрсөлдөгчдийнхөө талаар худал 

мэдээлэл түгээхгүй. 

• Бид өрсөлдөөний тухай хуулийн эрсдэлийн 

тухай сургалт явуулж, хүн бүхэнд зөв шийдвэр 

гаргахад нь дэмжинэ. 

• Бид өрсөлдөөнийг хязгаарласан үйл 

ажиллагаанд хяналт тавьж, болзошгүй 

зөрчлүүдэд арга хэмжээ авах болно. 

 

Миний хувьд энэ юу гэсэн үг вэ? 

Рио Тинто багийн гишүүний  хувьд би: 

• Бидний Өрсөлдөөний тухай стандарт, 

удирдамжид заасан журмыг баримталж, 

өрсөлдөөний тухай холбогдох хуулиудыг 

дагаж мөрдөнө. 

• Өрсөлдөгч эсвэл өрсөлдөж болзошгүй 

компанитай харилцахдаа өрсөлдөөнд 

нөлөөлж болох нууцлалтай мэдээллийг 

хуваалцахгүй. 

 
 
 
 

• Хэрэв өрсөлдөөний тухай хууль эсвэл 

компанийн Өрсөлдөөний тухай стандарт, 

удирдамжийн талаар асууж тодруулах эсвэл 

санаа зовнисон асуудал байвал Хуулийн 

багт хандан зөвлөгөө авах болно. 

• Өөрийн хариуцсан ажил үүргийн хүрээнд 

өрсөлдөөний тухай шаардлагатай сургалтад 

бүрэн хамрагдана. 

 

 Нэмэлт мэдээллүүд 

• Өрсөлдөөний тухай стандарт, удирдамж 

https://myprospect.riotinto.org/en/functions/legal/_layouts/15/WopiFrame.aspx?sourcedoc=/en/functions/legal/Legal%20docs/CompetitionStandard_eng.pdf&action=default

9. Бидний бизнесийн арга барил 

г) Татварын ил тод байдал 
 

Татварын ил тод бөгөөд хариуцлагатай байдал нь оролцогч талуудынхаа 

итгэлийг хүлээх, тогтвортой ажиллах мөн үйл ажиллагаагаа явуулж буй 

улс, орон нутагт эерэг үр дагавар авчрахад чухал үүрэгтэй. 

Бидний төлсөн татвар нь бидний үйл ажиллагаагаа явуулж буй тухайн улс 

оронд эмнэлэг, сургууль, замын бүтээн байгуулалт бий болгохын зэрэгцээ 

ажлын байр, сургалт хөгжлийн боломжоор хангахад дэмжлэг үзүүлдэг. 

Бидний үүрэг амлалт 
 

• Бид татварын хууль тогтоомжийг мөрдөж, 

татварын ил тод бөгөөд хариуцлагатай байдлыг 

хангахын тулд Группийн татварын бодлого 

зэрэг компанийн дотоод бодлого, стандартыг 

баримтална. 

• Бид татвараа зөв хэмжээгээр, цаг хугацаанд нь 

төлнө. 

• Бид татварын тайланг ил тод байлгахыг зорьж, 

жил бүр компанийн татварын болон эдийн 

засгийн хувь нэмрийг тусгасан Татвар төлөгдсөн 

тухай тайланг гаргах болно. Бид засгийн газарт 

төлсөн татварынхаа талаар нарийн мэдээлэх ба 

 

мөн татварт хэрхэн ханддаг талаараа оролцогч 

талууддаа мэдээлэл тогтмол хүргэж ажиллах 

болно. 

• Засгийн газрын байгууллагаас татварын хөнгөлөлт 

санал болгосон тохиолдолд бид холбогдох 

хуулийн шаардлагуудыг баримтлан, ил тод 

мэдээлэх болно. 

• Бид татварын ил тод бөгөөд хариуцлагатай 

байдлыг идэвхтэйгээр уриалах ба татварын ил 

тод байдлыг нэмэгдүүлэх санаачилгууд дээр 

засгийн газар, бизнесийн байгууллага болон 

иргэний нийгэмтэй хамтран ажиллах болно. 

 

Миний хувьд энэ юу гэсэн үг вэ? 

Рио Тинто багийн гишүүний  хувьд би: 
 

• Группийн татварын бодлогыг баримтлан, 

татварын тухай хууль тогтоомжийг дагаж 

мөрдөнө. 

• Татвар төлөлттэй холбоотой болзошгүй 

аливаа зөрчлийн тохиолдлыг нэн даруй 

мэдээлэх болно. 

 

 Нэмэлт мэдээллүүд 

• Татварын бодлого 

https://myprospect.riotinto.org/en/whoweare/policy_hub/Documents/FIN-A-002%20Group%20Tax%20Policy.pdf

9. Бидний бизнесийн арга барил 

д) Компанийн өмч, бүртгэл 
Компанийн өмч болон нөөцийг хариуцлагатайгаар ашиглах нь 

хүндэтгэлтэй, санаа тавьсан мөн итгэлцэл бүхий соёлыг бүрдүүлэхэд 

чухал үүрэгтэй юм. Энэ нь хулгай, залилан гэх мэт аливаа шударга 

бус үйлдэл, урьдчилан сэргийлэх боломжтой хайнга, болгоомжгүй 

байдлаас шалтгаалсан компанийн алдагдлаас хамгаалдаг. Мөн бид нягт 

нямбай, цаг хугацааг баримталсан, ил тод бүртгэл хөтлөн ажиллаж, 

оролцогч талууддаа найдвартай хамтрагч гэдгээ батлан харуулдаг. 

Бидний үүрэг амлалт 
 

• Бид компанийн өмч болон санхүүгийн нөөцийг 

хамгаалахыг зорилго болгон ажиллана. 

• Бид санхүүгийн луйвар, хулгай болон бусад 

зохисгүй үйлдлээс сэргийлэх зорилгоор 

шаардлагатай бодлого, журам болон 

хяналтыг хангалттай хэмжээнд 

боловсруулан хэрэгжүүлнэ. 

• Бид ажилтнууддаа компанийн өмч болон 

нөөцийг хамгаалж, хариуцлагатайгаар ашиглах 

талаар сургалт явуулна. 

 

• Бид ил тод, нягт нямбай тайлан гаргахын тулд 

компанийн санхүүгийн ба санхүүгийн бус бүх 

нөөц, гүйлгээний тухай бүртгэлийг үнэн зөв, нягт 

нямбай хөтөлнө. 

• Бид санхүүгийн тайлангаа нягт нямбай гаргах 

зорилгоор дотоод хяналтыг өндөр хэмжээнд 

тавьж ажиллана. 

 

Миний хувьд энэ юу гэсэн үг вэ? 

Рио Тинто багийн гишүүний  хувьд би: 

• Компанийн өмч болон бүртгэлийг ашиглаж, 

хамгаалахтай холбоотой Рио Тинто 

компанийн бодлого, журмуудыг мөрдөж, 

компанийн өмч, нөөцийн зохисгүй ашиглалт, 

аливаа хохирол, алдагдал эсвэл хууран 

мэхэлсэн үйлдлээс хамгаалахын тулд 

шаардлагатай алхмыг хийх болно. 

• Компанийн өмчийг хүндэтгэн, зохистойгоор 

ашиглах ба хэзээ ч өөрийн хувийн ашиг 

тусын тулд эсвэл компанийн бус зорилгоор 

авахгүй,ашиглахгүй байх болно. 

• Цахим шуудан, интернэт, компьютер, утас 

зэрэг компанийн цахим нөөцийг ашиглахдаа 

анхаарал болгоомжтой хандах болно. Хэрэв 

компанийн системд нөлөөлөхгүй, 

 
 
 
 

компанид зүй бус зардал учруулахгүй, ажил 

үүргээ явуулахад саад болохгүй бол эдгээр 

хэрэгслийг хувийн зорилгодоо хааяа 

ашиглаж болно. 

• Бүх гүйлгээ болон худалдааг нягт нямбай, 

цаг хугацаанд нь, шударга, ил тод 

байдлаар баримтжуулна. Би компанийн 

бүх баримтуудыг хамгаалах ба зөвшөөрөл 

олгоогүй тохиолдолд компанийн бүртгэлд 

хэзээ ч устгал, хасалт хийхгүй, мөн баримтыг 

хадгалах үүрэг хариуцлагаа үргэлж дагаж 

мөрдөнө. 

• Залилан эсвэл шударга бус үйлдэл байна гэж 

сэжиглэвэл нэн даруй мэдээлнэ. 

9. Бидний бизнесийн арга барил 

е) Оюуны өмч 
 

Бид өөрсдийн оюуны өмчийг хамгаалан, бусдын оюуны өмчийг 

хүндэтгэх замаар өөрсдийн өрсөлдөх чадвараа хадгалж, шинэ санал 

санаачилгыг дэмждэг. Энэ нь бидний бизнесийн өсөлтийг дэмжин, үнэт 

зүйлийг бүтээдэг. 

Бидний үүрэг амлалт 

• Бид өөрийн оюуны өмч (патент, зохиогчийн эрх, 

барааны тэмдэг, худалдааны нууц зэрэг)-ийг 

хамгаалан, бусад этгээд бидний оюуны өмчийг 

зөвшөөрөлгүй ашиглаж буй эсэхэд хяналт 

тавина. 

• Бид манай ханган нийлүүлэгч, хэрэглэгч, 

өрсөлдөгчийн болон  бусдын оюуны өмчийг 

хүндэтгэнэ. Бид зөвхөн зөвшөөрөл олгосон 

тохиолдолд бусдын оюуны өмчийг ашиглана. 

• Бид хэн нэгний оюуны өмчийг ашиглахгүйгээр 

тухайн үйл ажиллагаа явуулж буй улсдаа 

өөрсдийн бүтээгдэхүүнээ үйлдвэрлэх, турших 

мөн зах зээлд гаргах эрхтэй эсэхээ шалгах 

зорилгоор сайтар судалгаа хийнэ. 

• Бид уугуул иргэдийн соёлын болон оюуны өмч 

нь тухайн орон нутгийн иргэд, аж ахуйн нэгж 

байгууллагуудын өмч гэдгийг хүлээн зөвшөөрнө. 

Бид уламжлал соёлын болон оюуны өмчид 

хүндэтгэлтэй хандана. Үүнд, тухайн оюуны 

өмчийг хамтдаа ашиглах зохистой хугацаа 

болон арга замыг тодорхойлсон протоколуудыг 

дагаж мөрдөх зэрэг орно. 

 

Миний хувьд энэ юу гэсэн үг вэ? 

Рио Тинто багийн гишүүний хувьд би: 

• Рио Тинто компанийн оюуны өмч, түүнийг 

зөвшөөрөлгүй ашиглах явдлаас хамгаалж, 

мөн холбогдох мэдээллийг зөвхөн удирдах 

ажилтнаас зөвшөөрөл авсан тохиолдолд 

хуваалцах болно. 

• Бусдын оюуны өмчийн эрхийг хүндэтгэн, 

зөвхөн зөвшөөрөл олгосон тохиолдолд 

оюуны өмчийг ашиглах ба аливаа 

зөвшилцсөн тохиролцоог даган мөрдөнө. 

 
 
 
 

• Аливаа судалгаа хийх, шинэ бүтээл 

бүтээхдээ нягт нямбай бүртгэл хөтлөх ба 

шинээр оюуны өмч бүтээсэн тохиолдолд 

удирдах ажилтандаа мэдэгдэн оюуны 

өмчийг  албан ёсоор бүртгүүлэх болно. 

• Бидний эсвэл гуравдагч талын оюуны 

өмчид халдсан байж болзошгүй аливаа 

зөрчлийг мэдээлэх болно. 

 

 Нэмэлт мэдээллүүд 

• Оюуны өмчийн зааварчилгаа 

https://myprospect.riotinto.org/en/functions/legal/IP/Pages/Guidance-Notes.aspx

9. Бидний бизнесийн арга барилууд 

ё) Мэдээллийн нууцлал 
 

Хүмүүс хувийн мэдээллээ бидэнд өгөхдөө бидэнд итгэдэг байх 

хэрэгтэй. Ингэснээр бид бизнесийн үйл ажиллагаагаа хэвийн 

явуулах боломжтой болдог. Хэрэв бид шаардлагатай мэдээллээс 

илүү нэмэлт хувийн мэдээлэл хүсэх эсвэл тэдний хувийн мэдээллийг 

тохиролцсоноос өөр зорилгоор ашиглавал бид тэдний итгэлийг алдах 

болно. Мэдээллийн нууцлалын зөрчил нь залилан, хувийн мэдээллийн 

хулгай, тухайн хүнийг эвгүй байдалд оруулах, доромжлох зэрэг замаар 

хүмүүст хохирол учруулдаг. 

Бидний үүрэг амлалт 
 

• Бид хаана ч, хэзээ ч хүний хувийн мэдээлэлтэй 

ажиллахдаа хувийн нууц, мэдээллийг 

хамгаалахтай холбоотой бүх хуулийг дагаж 

мөрдөхийг зорино. Үүнд хувийн мэдээлэлтэй 

ажиллах бидний арга барил нь: 

– Шударга бөгөөд ил тод байх – бид хувийн 

мэдээллийг хэрэглэх хэрэгтэй болсон 

шалтгаан болон хэрхэн ашиглах тухайгаа 

нээлттэй мэдээлнэ. 

– Тэнцвэртэй бөгөөд хязгаартай байх – бид 

хүний тав тухыг алдагдуулахгүйгээр аль 

болох бага хувийн мэдээллийг, зөвхөн 

тухайн үйл ажиллагааны зорилгоор 

ашиглах болно. 

– Найдвартай байх – бид хувийн 

мэдээллийг зөвхөн шаардлагатай эсвэл 

зөвшөөрөл авсан тохиолдолд ашиглан, 

найдвартайгаар хадгалах болно. 

• Мэдээллийн нууцлал нь зөвхөн хуулийг дагаж 

мөрдөөд зогсохгүй үнэнч, шударга хандлага, 

үйлдлээр тодорхойлогдоно гэдгийг бид ойлгож, 

 
Миний хувьд энэ юу гэсэн үг вэ? 

Рио Тинто багийн гишүүний  хувьд би: 

• Компанийн Мэдээллийн нууцлалын стандарт 

болон мэдээллийн нууцлалын тухай 

холбогдох хуулиудыг дагаж мөрдөнө. 

• Мэдээллийн нууцлалтай холбоотой 

тухайлбал хүний хувийн мэдээллийг 

зөвшөөрөлгүй түгээсэн эсвэл авсан зэрэг 

мэдээллийн аюулгүй байдалд халдсан 

тохиолдлуудыг өөрийн харьяа Мэдээллийн 

нууцлал хариуцсан удирдах ажилтанд 

мэдээлэх болно. 

 

хүлээн зөвшөөрдөг. Энэ нь хүний хувийн 

мэдээлэлд хариуцлагатай хандаж, мэдээллийн 

нууцлалыг тухайн хүн бүрийн өнцгөөс бодож 

байхыг хэлнэ. Бид компанийн эрх ашиг болон 

хамт ажилладаг хүмүүсийнхээ хувийн 

мэдээллийг хамгаалах эрх ашгийн тэнцвэртэй 

байдлыг хангана. 

• Бид зөвхөн бизнесийн үйл ажиллагааны хүрээнд 

шаардлагатай хүний хувийн мэдээллийг 

ашиглах бөгөөд өөр бусад зорилгоор 

ашиглахгүй болно. Энэ нь манай ажилтнууд, 

хувьцаа эзэмшигчид, ханган нийлүүлэгчид, 

хэрэглэгчид, орон нутгийн иргэд эсвэл 

бизнесийн бусад хамтрагчидтай холбоотой 

эсэхээс үл хамаарна. 

• Бид хүний хувийн мэдээллийг бусадтай 

хуваалцахдаа манай ажилтан эсвэл гадны 

үйлчилгээ үзүүлэгч эсэхээс үл хамаарч бид 

мэдээллийн нууцлалыг хамгаалахыг 

чухалчилдагтухай болон ямар стандарт 

баримтлахыг шаарддаг тухайгаа мэдэгдэнэ. 

• Бид хувийн мэдээллээ харах, хянах, өөрчлөх 

мөн устгах зэрэг мэдээллийн нууцлалын 

талаарх эрхүүдийг хүндэтгэнэ. 

 
 
 

 
• Мэдээллийн нууцлалын стандартыг 

хэрэгжүүлэхэд тусламж авах шаардлагатай, 

эсвэл санаа зовоосон асуудал байвал 

өөрийн харьяа Мэдээллийн нууцлал 

хариуцсан удирдах ажилтан эсвэл Ёс зүй, 

хууль, дүрмийн хэрэгжилтийн  багт хандан 

зөвлөгөө авах болно. 

 

 Нэмэлт мэдээллүүд 

• Мэдээллийн нууцлалын стандарт 

https://myprospect.riotinto.org/en/whoweare/policy_hub/Documents/GOV-B-003%20Data%20Privacy%20Standard.pdf#search%3Ddata%20privacy%20standard


 

 
 
 
 
 
 
 
 

 

9. Бидний бизнесийн арга барил 

ж) Кибер аюулгүй байдал 
Рио Тинто компанийн кибер аюулгүй байдлын эрсдэл нь зөвхөн 

технологийн эрсдэл бус бизнесийн эрсдэл юм. Цахим эрсдэлийг 

идэвхтэйгээр удирдах нь ажилтнуудын аюулгүй байдлыг хангахаас 

гадна үйл ажиллагаа доголдох, бизнесийн нэр хүндэд хохирол учрах, 

торгууль хүлээх болон шүүхээр хянан шийдвэрлүүлэхтэй холбоотой 

зардал төлөх гэх мэт бизнест учирч болох алдагдал, хохирлоос 

хамгаалах болно. 

Бидний үүрэг амлалт 

• Бид технологид суурилсан хөрөнгийн хяналт, 

хамгаалалт болон ажилтнуудынхаа аюулгүй 

байдалд өндөр анхаарал тавьж ажиллана. Бид 

кибер аюулгүй байдлаа сайжруулахад гол үүрэг 

гүйцэтгэдэг хүмүүс, үйл явц болон тоног 

төхөөрөмжид хөрөнгө оруулах замаар цахим 

эрсдэлийг хянаж удирдана. 

• Бид цахим асуудлууд гарч ирэх бүрд түүнийг 

илрүүлэн, зогсооход туслах Рио Тинто 

компанийн олон улсын технологийн дэд бүтцэд 

байнгын хяналт тавьж ажиллах болно. 

• Бид кибер аюулгүй байдлын сургалт, мэдлэг тэлэх 

хөтөлбөр, кибер аюулгүй байдлын талаар тогтмол яриа 

өрнүүлэх мөн зорилтот сургалтын аян зохион байгуулах 

замаар цахим кибер аюулгүй байдлын тухай мэдээллээр 

хангана.

 

Миний хувьд энэ юу гэсэн үг вэ? 

Рио Тинто багийн гишүүний  хувьд би: 

• Кибер аюулгүй байдал нь миний үүрэг 

хариуцлагын нэг хэсэг бөгөөд миний 

цахим хэрэгслээ хэрхэн ашиглахаас 

хамаарч   Рио Тинто компанийн кибер 

аюулгүй байдалд сөрөг эсвэл эерэг үр 

дагавар бий болгох боломжтой гэдгийг 

ойлгож байна. 

• Компанийн Мэдээлэл болон цахим 

хэрэгслийг зохистой ашиглах 

стандартыг дагаж мөрдөнө. 

• Шаардлагатай кибер аюулгүй байдлын 
талаарх  сургалтад 

 
 
 
 

бүрэн хамрагдана. 

• Сонор сэрэмжтэй байж, аливаа сэжигтэй 

тохиолдлыг Кибер аюулгүй байдлын багт 

мэдээлэх болно. 

• Кибер аюулгүй байдлын хяналтыг хэзээ ч мэдсээр 

байж хэрэгжүүлэхгүй өнгөрөхгүй. Хэрэв кибер аюулгүй 

байдлын талаар асуух зүйл гарвал Кибер аюулгүй 

байдлын асуудал хариуцсан багт хандан зөвлөгөө авна.

Нэмэлт мэдээллүүд 

• Группийн мэдээлэл болон кибер аюулгүй байдлын журам 

• Мэдээллийн болон цахим нөөцийг зөв ашиглах группийн стандарт 

9. Бидний бизнесийн арга барил 

з) Нууц мэдээлэл 
Нууц мэдээлэл нь бизнесийн үйл ажиллагааны нэг хэсэг юм. Нууц 

мэдээллээ хамгаалах нь компанийн эрх ашиг, мөн түүнчлэн манай 

ажилтнууд, орон нутгийн иргэд, ханган нийлүүлэгчид, хувьцаа эзэмшигчид 

болон хэрэглэгчдийн эрх ашгийг хамгаалахад чухал үүрэгтэй. 

Бидний үүрэг амлалт 

• Бид нууц мэдээллийг холбогдох хууль тогтоомж 

болон гэрээнд заасан шаардлагуудын дагуу 

хамгаална. 

• Бид бүх ажилтнууд болон гуравдагч талуудыг 

нууц мэдээллийг хэрхэн хамгаалан, хадгалах 

тухай мэдээллээр хангах болно. 

 
Миний хувьд энэ юу гэсэн үг вэ? 

Рио Тинто багийн гишүүний  хувьд би: 

• Компанийн Мэдээлэл болон цахим 

хэрэгслийг зохистой ашиглах 

стандартыг дагаж мөрдөнө. 

 
 
 
 
 

• Компанийн нууц мэдээлэл болон бусдын 

надад итгэж даалгасан нууц мэдээллийг 

ямагт хамгаалах болно. 

Нэмэлт мэдээллүүд 

• Мэдээлэл болон цахим хэрэгслийг зохистой ашиглах группийн стандарт 

9. Бидний бизнесийн арга барил 

и) Дотоод мэдээлэл ашиглан 

арилжаа хийх 
Дотоод мэдээлэл ашиглан арилжаа хийх нь зорилго, сэдэл эсвэл ашиг 

олсон эсэхээс үл хамааран хууль бус үйлдэл юм. Үнэт цаасны 

арилжааны тухай хууль тогтоомжийг зөрчих нь компани болон хэрэгт 

холбогдсон хэнд ч  эрүүгийн болон иргэний эрх зүйн хариуцлага 

хүлээх ноцтой үр дагаврыг  бий болгоно . 

Бидний үүрэг амлалт 

• Бид дотоод мэдээлэл ашиглан арилжаа 

хийхтэй холбоотой хуулиудыг дагаж 

мөрдөнө. 

• Бид ажилтнуудаа өөрийн эсвэл хэн нэгний 

хувийн болон санхүүгийн эрх ашгийн төлөө нууц 

мэдээллийг хууль бусаар ашигласан эсвэл ашиглаж 

буй мэтээр ойлгогдох явдлаас зайлсхийхэд 

сургана. 

 

Миний хувьд энэ юу гэсэн үг вэ? 

Рио Тинто багийн гишүүний  хувьд би: 

• Компанийн үнэт цаас арилжааны тухай 

бодлогыг баримтлан дотоод мэдээллийг 

ашиглан арилжаа хийх тухай харгалзах 

хуулиудыг дагаж мөрдөнө. 

 
 
 
 

• Компанийн дотоод мэдээллийг гэр бүл, 

найз нөхөд зэрэг хэнтэй ч хуваалцахгүй, 

ашиглахгүй байх болно. 

 

 Нэмэлт мэдээллүүд 

• Үнэт цаасны арилжааны тухай бодлого 

https://myprospect.riotinto.org/en/whoweare/policy_hub/Documents/GOV-A-004%20Securities%20Dealing%20Policy.pdf

9. Бидний бизнесийн арга барилууд 

к) Ил тод харилцаа 
Бидний үйл ажиллагааны үр дүнд хүмүүс, орон нутаг болон 

байгаль орчинд учруулж буй нөлөөллийн тухай мэдээллийг ил 

тод байлгах нь бидний үүрэг хариуцлага юм. Бид зөвхөн нээлттэй, 

шударга харилцааны үр дүнд итгэлцлийг бий болгож үнэт зүйлсээ 

баталгаажуулна. 

Бидний үүрэг амлалт  

• Бид ажил хэрэгч байдлаар мэдээллийг 

хуваалцаж, алдаа оноогоо нуухгүйгээр нээлттэй, 

илэн далангүй харилцана. 

• Бид Рио Тинто компанийн хувьцааны үнэлгээнд 

нөлөөлж болохуйц чухал мэдээллийг цаг 

хугацаанд нь үнэн зөвөөр хуваалцаж, зах 

зээлийн мэдээллийн ил тод байдлыг хангах 

үүргээ биелүүлнэ. 

• Бид хөрөнгө оруулагчид, зохицуулагчид, 

хэвлэл мэдээлэл зэрэг оролцогч талууддаа 

компанийн үйл ажиллагаа болон санхүүгийн 

үзүүлэлтүүдийн тухай үнэн зөв мэдээллийг 

хуваалцах болно. 

• Бид ажилтнууддаа Рио Тинто компанийн тухай 

мэдээллийг компаниас гадуур тухайлбал 

өөрсдийн сошиал медиа хуудсаар дамжуулан 

хуваалцахдаа урьдчилан зөвшөөрөл авах үйл 

явцыг дагаж мөрдөнө гэдгийг ойлгуулах болно.  

 

Миний хувьд энэ юу гэсэн үг вэ? 

Рио Тинто багийн гишүүний  хувьд би: 

• Рио Тинто компанийн өмнөөс хэвлэл 

мэдээллийн байгууллагатай харьцах 

тохиолдолд компанийн хэвлэл мэдээлэл 

хариуцсан багт хандан, зөвшөөрөл авах 

болно. 

• Рио Тинто компанийн зах зээлийн талаарх 

мэдээллийн ил тод байдлыг хангах 

талаарх үүргийн талаар зохих мэдээлэлтэй 

байх ба миний ажил үүрэгтэй холбоотой 

тохиолдолд дэмжиж ажиллана. 

• Рио Тинто компанийн санхүүгийн болон 

бусад тайлантай холбоотой миний 

хуваалцах 

 
 
 
 

 мэдээлэл үнэн зөв, тодорхой байх болно. 

• Компанийг төлөөлж бусадтай харьцахдаа 

хариуцлагатай, шударга, мөн Рио Тинто 

компанийн 

үнэт зүйлст нийцүүлэх зарчмыг 

б а р и м т л а х  болно. Рио Тинто 

компанитай холбоотой асуудлыг хувийн 

орон зайд тухайлбал сошиал медиагаар 

хуваалцахдаа Рио Тинто компанид хашиж 

буй өөрийн албан тушаалыг дурдаж, үнэн 

зөв мэдээллийг хүргэн, компанийн нэр 

хүндийг хамгаалах болно. 

 

 Нэмэлт мэдээллүүд 

• Олон нийттэй харилцах тухай стандарт 

• Мэдээллийн ил тод байдал ба харилцааны бодлого 

Хавсралт: 

Нэр томьёоны тайлбар 
 

Хахууль өгөх, авах: аливаа гарч болох үр дүн, 

үйлдэлд хууль бусаар нөлөөлөх зорилгоор бусдад шууд 

буюу шууд бус санхүүгийн болон бусад давуу байдлыг 

санал болгох, амлах, өгөх эсвэл эдгээр үйлдлийг 

гүйцэлдүүлэхэд зөвшөөрөл олгох үйлдэл орно. 

Дээрэлхэх: хэн нэгнийг санаатай эсвэл санаандгүй 

байдлаар эвгүй байдалд оруулах, түрэмгийлэх, 

шийтгэх эсвэл айлган сүрдүүлэх замаар тухайн 

ажилтны нэр төр, өөрийгөө үнэлэх үнэлэмж болон 

амьдралын боломжуудад нь халдсан бодлогогүй 

үйлдэл юм. 

Нүүрстөрөгчийн ул мөр: бидний үйл ажиллагааны үр 

дүнд ялгарч буй хүлэмжийн хийн (нүүрсхүчлийн хий, 

метан г.м) нийт хэмжээг хэлнэ. 

Тойргон эдийн засаг: аливаа хог хаягдал болон 

бохирдлоос зайлсхийх мөн түүнийг багасгахад 

чиглэсэн үйлдвэрлэл болон хэрэглээг дэмжсэн үйл 

ажиллагааны тогтолцоо ба энэ нь нөөцийг дундаа 

хэрэглэх, түрээслэх, дахин ашиглах, засварлах, 

сэргээх, дахин боловсруулах мөн байгалийн 

тогтолцоог нөхөн сэргээх замаар бүтээгдэхүүн, түүхий 

эдийн байнгын хэрэглээг хадгалдаг. 

Орон нутгийн ард иргэд: уул уурхайн төсөл, үйл 

ажиллагааны хувьд энэ нь ихэвчлэн тухайн төсөл, 

үйл ажиллагаа хэрэгжиж буй бүсэд эсвэл ойролцоох 

бүсэд оршин суудаг мөн тодорхой хэмжээгээр шууд 

нөлөөлөлд өртөж буй хүн амыг илэрхийлдэг. Тэд 

тухайн төсөл, үйл ажиллагаа хэрэгжиж буй газар 

нутагтай түүх, соёлын хувьд салшгүй холбоотой 

байдаг. Мөн тэд одоогоор тухайн газар нутагт оршин 

суудаг, суудаггүй эсвэл уг газар нутгийг амьжиргааны 

зорилгоор ашигладаггүй ч байж болно. 

Нууц мэдээлэл: үүнд бүтээгдэхүүн эсвэл 

үйлдвэрлэлийн үйл явцын тухай техникийн 

мэдээлэл, нийлүүлэгчийн 

талаарх мэдээлэл, үнийн мэдээлэл, маркетинг эсвэл 

үйлчилгээний стратеги, олон нийтэд дэлгээгүй 

санхүүгийн тайлангууд, эд хөрөнгийн худалдаа, 

компани хоорондын нэгдэл, компани худалдан авах 

тухай мэдээллүүд зэрэг орно. 

Ашиг сонирхлын зөрчил: энэ нь бид эсвэл бидний 

ойр дотнын хэн нэгний албан үүрэг эсвэл ашиг 

сонирхол нь Рио Тинто компанийн эрх ашигтай 

зөрчилдөх эсвэл тэдгээр ашиг сонирхлууд хоорондоо 

нийцэхгүй тухай ойлголт үүссэн тохиолдолд илэрдэг. 

Ашиг сонирхлын зөрчил нь олон хэлбэрээр илэрдэг. 

Жишээ дурдвал: 

• Бидний гэр бүлийн аль нэг гишүүн эсвэл 

найз нөхөд Рио Тинто компанийн одоогийн 

эсвэл ирээдүйд хамтрах магадлалтай ханган 

нийлүүлэгч, хэрэглэгчээс ашиг хүртдэг байх 

эсвэл бидэнтэй хамтран ажилладаг, ажиллах 

магадлалтай засгийн газарт ажил эрхэлдэг, 

эсвэл албан ёсоор холбоотой ажилладаг байх. 

• Бидний мэдэх эсвэл гаргах шийдвэрийн 

нөлөөлөлд өртөх магадлалтай Рио Тинто 

компанид ажилладаг гэр бүлийн гишүүн эсвэл 

найз нөхөд. 

• Бидний  Рио Тинто компанийн өмнө хүлээсэн 

үүрэг хариуцлага болон амлалтад нөлөөлөл 

үзүүлэхүйц Рио Тинто компаниас гадуур 

эрхэлдэг бидний ажил, бизнес эсвэл үйл 

ажиллагаа. 

Авлига: ихэвчлэн хээл хахуультай холбоотой байх 

ба эрх мэдлээ урвуулан ашигласан шударга бус, 

хууль бус үйлдэл юм. 

Соёлын өв: энэ нь тухайн ард түмний дуу хөгжим, 

идээ ундаа, итгэл үнэмшлийн тогтолцоо, барилга 

байгууламж, ураг төрлийн тогтолцоо болон газар 

нутгийн холбоог багтаасан динамик зүйл юм. Соёлын 

өвийн гол цөм нь тухайн өвтэй холбоотой түүх, мэдлэг, 

зан заншил болон урлагаар өөрсдийгөө тодорхойлж 

буй ард иргэд, хүмүүс юм. 

Кибер аюулгүй байдал: энэ нь цахим дайралтын 

эрсдэлийг багасгахын тулд хувь хүн болон 

байгууллагуудын авч буй арга хэмжээ юм. Кибер 

аюулгүй байдлын үндсэн үйл ажиллагаа нь бид 

бүгдийн ашигладаг төхөөрөмжүүд (гар утас, 

зөөврийн болон суурин компьютер, таблет) болон 

үйлчилгээг аливаа хулгай эсвэл хохирлоос 

хамгаалах явдал юм. Мөн эдгээр төхөөрөмжүүдэд 

болон цахим орчинд хадгалагдсан бидний асар их 

хувийн мэдээллүүдийг зөвшөөрөлгүй ашиглах явдлаас 

урьдчилан сэргийлэх зорилготой. 

Мэдээллийн нууцлал: хувийн мэдээллийг ашиглах 

тухай 

• Хүний хувийн мэдээлэл гэдэгт тухайн хүнийг 

тодорхойлж болох бүх төрлийн мэдээлэл орно. 

• Үйл явц гэдэг нь хувийн мэдээлэлтэй 

холбоотой хийж болох бүх үйл ажиллагаа  

бөгөөд үүнд мэдээллийг цуглуулах, ашиглах, 

задруулах, шинэчлэх, хадгалах, мэдээлэлд 

нэвтрэх, устгах эсвэл хийж болох бусад бүх 

үйлдэл орно. 

Давуу байдал олгох төлбөр: аливаа албан ажлын 

тогтсон үйл явц эсвэл гүйцэтгэлийг хурдасгах болон 

өөртөө баталгаатай болгох зорилгоор төрийн албан 

хаагчдад төлөх бага хэмжээний төлбөрийг хэлнэ. 

Гэр бүлийн хүчирхийлэл эсвэл зүй бус харьцаа нь 

одоогийн болон өмнөх харилцаандаа нэг хүн нөгөө 

хүнээ эрхэндээ эсвэл хяналтдаа байлгах зорилгоор 

хүч хэрэглэх эсвэл зүй бусаар харьцахыг хэлнэ. Үүнд 

бие махбодын, бэлгийн, сэтгэл санааны эсвэл эдийн 

засгийн хувьд зохисгүй харьцсан мөн айлган 

сүрдүүлсэн, албадсан, хяналтдаа байлгах гэсэн эсвэл 

тухайн хүний айдсыг ашиглан захиран удирдах 

санаатай үйлдлүүд орно. Гэр бүлийн хүчирхийлэл 

эсвэл зүй бус харьцаа нь одоогийн болон өмнөх 

хосууд, эхнэр нөхөр, асрагчид, цалинтай туслах 

Хавсралт: 

Нэр томьёоны тайлбар 
 

ажилтнууд, эцэг эхчүүд, асран хамгаалагчид, насанд 

хүрсэн болон өсвөр насны хүүхдүүдийн дунд гэх мэт 

аль ч насны хүмүүсийн харилцаанд тохиолдож 

болно. 

Залилах нь өөрийн (эсвэл ойр дотнын хүний) давуу 

байдлын төлөө бусдад гарз хохирол учруулахаар 

хэн нэгнийг хууран, санаатайгаар шударга бус 

үйлдэл хийх, худал мэдэгдэл гаргах, бодит байдлыг 

нуух эсвэл үл тоох үйлдэл юм. Залилах үйлдэлд Рио 

Тинто компанийн эд хөрөнгө, мөнгийг хууль бусаар 

ашиглах эсвэл завших зэргээр ажилтан Рио Тинто 

компанийн зардлаар өөртөө хувийн ашиг, давуу 

байдал олж авсан нөхцөл байдал орно. Үүнд хуурамч 

эсвэл өөрчлөлт оруулсан нэхэмжлэх үйлдэх, илгээх, 

хүлээн авч ашиглах, компанийн тайлан, бүртгэлийг 

хуурамчаар үйлдэх, хуурамч зардал нэхэмжлэх, 

борлуулалтын мастер мэдээллийн сан эсвэл банкны 

дансыг хууль бусаар ашиглах, шаардлагатай үед чухал 

мэдээллийг нуун далдлах, нээлттэй хуваалцахгүй 

байх зэрэг үйлдлүүд орно. 

Бэлэг дурсгалын зүйлд шагнал, хонжвортой билет, 

жижиг талархлын бэлэг, тухайн соёлд түгээмэл 

хэрэглэгддэг дурсгалын зүйлс орох ба бага үнэ 

цэнэтэй зүйлсээс эхлэн үнэт эдлэл, үнэтэй эд 

материал, эрүүл мэндийн бүтээгдэхүүн үйлчилгээ 

зэрэг үнэ цэнэ өндөртэй зүйлс ч орж болно. 

Дарамтлах: хэн нэгнийг гутаан доромжилсон, 

айлгасан, сэтгэл түгшээсэн эсвэл сүрдүүлсэн 

мэдрэмж төрүүлэхүйц давтагдсан бөгөөд байнгын 

үйлдэл эсвэл зан хандлага юм. Дарамт нь бие 

махбодын, үгэн эсвэл үгэн бус байж болох ба үүнд 

хошин яриа, санал сэтгэгдэл, цахим шуудан эсвэл 

мессеж, жиргээ, 

сошиал медиа дээрх пост, зураг, урилгагүйгээр зочлох, 

бие махбодын дохио зангаа болон бусад үйлдлүүд 

орно. 

Зочлох дайлах нь гуравдагч талаас хоолоор 

дайлах мөн аливаа зугаа цэнгэл, спортын арга 

хэмжээ, соёлын арга хэмжээ, хандив цуглуулах арга 

хэмжээ, үзвэр үйлчилгээ, тоглолт зэрэг үйл 

ажиллагаанд хамруулахыг хэлнэ. 

Уугуул иргэд нь тухайн газар нутагт өөр соёл, үндэс 

угсаа, газарзүйн бүсээс гаралтай шинэ оршин суугчид 

ирж суурьшихаас өмнө амьдран сууж байсан уг газар 

нутгийн хамгийн анхны оршин суугч хүн ам ба шинэ 

оршин суугчид нь ихэвчлэн уугуул хүн амыг үл тоон, 

гадуурхсан байдаг. Энэ нэр томьёо нь олон улсад 

нутгийн уугуул хүмүүсийг нэрлэсэн нэршил бөгөөд өөр 

өөр газар нутагт ялгаатай нэршилтэй байдаг. Уугуул 

хүмүүсийн онцлог шинж чанаруудаас дурдвал тэд: 

i) тодорхой газар нутгаар өөрсдийгөө тодорхойлох 

ба байгаль газар нутагтайгаа нягт холбоотой, ii) 

бүлэг дундын нэгдсэн нэртэй бөгөөд эв санааны 

нэгдэлтэй, iii) тухайн харьяалагдах бүлэгтээ хүлээн 

зөвшөөрөгдсөн байх ба уг бүлгийн харьяаллаараа 

өөрсдийгөө тодорхойлдог, iv) өвөг дээдэс, гарал 

үүсэл болон түүхээрээ (ихэвчлэн газар нутгийнхаа 

өмчлөх эрхээ хасуулсан) нэгдмэл, v) өөрсдийн 

өвөрмөц хэл, 

соёлтой. 

Дотоод мэдээлэл ашиглан арилжаа хийх: Хэрэв та 

дотоод мэдээлэлд нэвтрэх эрхтэй бөгөөд дараах үйл 

ажиллагааны аль нэгэнд оролцвол дотоод мэдээлэл 

ашиглан арилжаа хийсэнд тооцогдоно. 

(a) Рио Тинто компанийн үнэт цаасаар эсвэл 

дотоод мэдээллээрээ холбоотой өөр компанийн 

үнэт цаасаар арилжаа хийх (өөрөө хийсэн 

эсвэл хэн нэгэн таны өмнөөс хийснээс үл 

хамаарна) 

(b) Өөр хэн нэгнийг Рио Тинто компанийн үнэт 

цаасаар эсвэл дотоод мэдээллээрээ холбоотой 

өөр компанийн үнэт цаасаар арилжаа хийхийг 

зөвлөх, зуучлах, санал болгох, уриалах эсвэл 

ятгах болон/эсвэл 

(c) Дотоод мэдээллийг бусдад задруулах (шууд 

болон шууд бусаар) ба тухайн этгээд 

мэдээллийг ашиглан Рио Тинто компанийн үнэт 

цаасаар эсвэл дотоод мэдээллээрээ холбоотой 

өөр компанийн үнэт цаасаар арилжаа хийснийг 

(эсвэл өөр хэн нэгэнд зөвлөх, зуучлах эсвэл 

уриалах) мэдсэн эсвэл мэдсэн ч буруу зүйл 

хийж байгаагаа ойлгоогүй байсан байж болно. 

Дотоод мэдээлэл нь таны ажил үүрэгтэй 

холбоотойгоор мэдэж авсан Рио Тинто компанийн 

эсвэл өөр компанийн нууц мэдээлэл ба энэ нь: 

(a) олон нийтэд нээлттэй бус, болон 

(b) хэрэв олон нийтэд нээлттэй тохиолдолд энэ нь 

Рио Тинто компанийн эсвэл өөр компанийн 

үнэт цаасны үнэ цэнэ, үнэлгээнд хүчтэй бөгөөд 

ихээхэн нөлөөлөх хэмжээний эсвэл нөлөө 

үзүүлэх магадлал өндөртэй мэдээлэл байж 

болно (ухаалаг хөрөнгө оруулагчийн хувьд 

хөрөнгө оруулалтын шийдвэр гаргахдаа тухайн 

мэдээллийг ашиглах эсэхээр мэдээллийн ач 

холбогдол нь үнэлэгдэнэ) 

Оюуны өмч: аливаа биет бус бүтээлийг өмчлөх 

эрх. Үүнд аливаа шинэ бүтээл, компьютерын 

программ, техникийн үзүүлэлт, зураг, загвар, эх 

бичвэр, дүрс болон лого зэрэг орох ба зөвхөн үүгээр 

хязгаарлагдахгүй. Уул уурхайн салбарт энэ нь эрэл 

хайгуулын аргачлал, олборлолтын үйл явц, түүхий 

эд, химийн найрлага мөн хаягдал материалуудад 

менежмент хийх шинэ арга замууд мөн багтаж болно. 

Уугуул соёлын болон оюуны хөрөнгийн өмчлөх эрхийн 

жишээнд урлаг, хөдөө аж ахуй ба ургамлын тухай 

мэдлэг гэх мэт зүйлс мөн орно. 

Мөнгө угаах нь хууль ёсны бизнесийн арилжаагаар 

бус, зүй бусаар тухайлбал террорист үйл ажиллагааны 

үр дүнд олж авсан мөнгө эсвэл эд хөрөнгийг (гэмт 

хэрэг үйлдэн олсон мөнгө) нуун далдлах, эзэмших, 

шилжүүлэх эсвэл ашиглах явдал юм. 

Байгальд суурилсан шийдэл буюу уур амьсгалын 

Хавсралт: 

Нэр томьёоны тайлбар 
 

байгалийн шийдэл гэдэг нь уур амьсгалын өөрчлөлтийн нөлөөг сулруулан, нүүрсхүчлийн хийн ялгарлыг багасгахад чиглэсэн үйл 

ажиллагаа бөгөөд эрүүл, нарийн менежмент бүхий экосистемийг ханган, хөгжүүлэхэд төвлөрсөн олон янзын арга барилууд орно. 

Өмч хөрөнгө нь автотээврийн хэрэгсэл, цахилгаан төхөөрөмж, барилга байгууламж зэрэг эд юмс, эсвэл компьютерийн программ, 

мэдээллийн технологийн болон оюуны өмч зэрэг биет бус хэлбэрээр, мөн бэлэн мөнгө, банкны орлого, хөрөнгө оруулалт, зээл, 

авлага, өглөг гэх мэт санхүүгийн хэлбэрээр байж болно. 

Сэтгэлзүйн аюулгүй байдал: Хамт олноо аюулгүй орчин гэж үзэх нэгдмэл итгэл үнэмшил энэ нь бөгөөд хамт олны дунд гарсан 

аливаа зохисгүй үйлдэл, өөрөөсөө дээгүүр албан тушаалтныг шүүмжлэх, санал бодлоо илэрхийлэх зэрэг хүн хоорондын 

харилцааны эрсдэл бүхий үйлдэл хийхдээ ямар нэг дарамт, айдасгүй хийж чадах байдлаар илэрхийлэгдэнэ. 

Арьс өнгөөр ялгаварлан гадуурхах: эн тэнцүү нөхцөл байдалд хүний арьс өнгө, үндэс угсаа, болон иргэний харьяаллаар 

ялгаварлах, гадуурхах, хязгаарлах эсвэл давуу байдал олгох үйлдэл орох бөгөөд энэ нь хүний эрх, эрх чөлөөгөө хүлээн 

зөвшөөрүүлэх, мэдрэх, ашиглах боломжийг няцаах, саад болоход хүргэдэг. Арьс өнгөөр ялгаварлан гадуурхлын жишээнд үг 

хэлээр доромжлох, аливаа харилцан яриа эсвэл арга хэмжээнд оролцохыг хориглох, арьс өнгөтэй холбоотойгоор хошин яриа 

өрнүүлэх, гутаах, арьс өнгөтэй холбоотой хэвшмэл ойлголт болон өрөөсгөл хандлага гаргах, тухайн хүний үндэс угсаа, өв соёлыг 

гутаасан бодлогогүй асуулт асуух, тодорхой уулзалтад урихгүй байх, сургалт, хөгжлийн боломжуудаас хасах, мөн арьс өнгө  

эсвэл үндэс угсаанаас шалтгаалан албан тушаал дэвших боломжийг хязгаарлах зэрэг орно. 

Бүртгэл гэдэгт санхүүгийн болон зардлын тайлангууд, нягтлан бодох бүртгэл гэх мэт санхүүгийн мэдээллүүд, мөн аюулгүй 

байдал ба байгаль орчны бүртгэлүүд, хүний нөөцийн бүртгэлүүд болон уулзалтын тэмдэглэлүүд гэх мэт санхүүгийн бус 

мэдээллүүд орно. 

Хориг гэдэг нь аливаа нэг бодлогын зорилтод хүрэх эсвэл шийтгэх зорилгоор засгийн газрын эрх бүхий байгууллага эсвэл 

засгийн газар хоорондын байгууллагаас тавьсан аливаа үйл ажиллагааны хязгаарлалтууд юм. Хязгаарлалтуудад 

худалдааны хориг, эд хөрөнгийг битүүмжлэх, экспортыг хязгаарлах, тодорхой зарим улсууд (‘’хориг тавигдсан улсууд’’), хувь 

хүн болон аж ахуйн нэгжтэй (‘’хориг тавигдсан талууд’’) харилцах эсвэл бизнес хийхийг хориглох болон хязгаарлах зэрэг 

тохиолдлууд орно. 

Хүйсээс шалтгаалсан дарамт: тухайн хүний төрсөн хүйс эсвэл өөрийн сонгон тодорхойлсон хүйсээс шалтгаалсан ёс бус 

үйлдэл. Үүнд гутаан доромжлох, дооглох, хэвшмэл ойлголтоор хандах эсвэл нэр хоч өгөх, хүйсээс шалтгаалан бие махбодод 

халдах болон бусад зохисгүй үйлдлүүд орно. 

Хүйсээр ялгаварлан гадуурхалт: Хүйсээс хамааран аль нэг хүн эсвэл бүлэг хүмүүс бусадтай харьцуулахад арай 

үнэ цэнэ багатай гэсэн ойлголт дээр суурилсан зан хандлага, ярианы болон бичгийн хэл, зураг дүрслэл, биеийн 

хэлэмж ба үйлдэл гаргах явдал орно. Өдөр тутмын шинж чанартай хүйсээр ялгаварлан гадуурхалт нь олон 

хэлбэрээр илэрдэг ба үүнд доромжлох, нэр төрд халдсан байдлаар хошигнох, тухайн хүний хүйсээс шалтгаалан үзэл 

бодол, дуу хоолойг нь үгүйсгэсэн санал бодол илэрхийлэх, хүйсийн хэвшмэл ажил үүрэг оноох, асран хамгаалагчийн 

үүргийг ажил мэргэжлийнхтэй холих ёсгүй гэж зүтгэх, мөн үндэслэл, нотолгоогүйгээр өөр хүйсийн ангилалд 

хамааруулах зэрэг орно. 

Бэлгийн дарамт: хүсээгүй байхад, хүчилсэн бэлгийн харьцааны үйлдэл орох бөгөөд энэ нь айлган сүрдүүлэх, 

хорлох, дорд үзэх, гутаан доромжлох зорилго агуулсан эсвэл тийм нөлөө үзүүлэхүйц байдаг. Тухайлбал, харилцан 

зөвшөөрөөгүй бэлгийн харьцааны шинжтэй үйлдэл хийх, бие махбодод хүрэх, далимдуулах, бэлгийн сэдэлтэй яриа, 

үг хэллэг хэрэглэх, дэлгэцээр бэлгийн сэдэлтэй бичлэг эсвэл зураг үзүүлэх, үг эсвэл үйлдлээрээ бэлгийн сэдэлтэй 

хүсэлт тавих, ийм төрлийн цахим шуудан эсвэл мессеж илгээх зэрэг үүнд орно. 

Тогтвортой байдал гэдэг нь ирээдүй хойч үеийн хэрэгцээгээ хангах чадварыг эрсдэлд оруулахгүйгээр одоо 

үеийнхний хэрэгцээг хангах явдал юм. 

Терроризмыг санхүүжүүлэх гэдэг нь терроризмыг санхүүжүүлэх болон террорист эд хөрөнгө (террорист үйл 

ажиллагааны үр дүнд олж авсан мөнгө зэрэг)-ийг угаахад зориулагдсан эсвэл уг зорилгоор ашиглана гэж үзэх 

хангалттай үндэслэл бүхий мөнгө, эд хөрөнгө өгч, авахыг хэлнэ. 

Гуравдагч тал гэдэгт бидэнд үйлчилгээ, бараа бүтээгдэхүүн худалддаг аливаа этгээд, биднээс үйлчилгээ, бараа 

бүтээгдэхүүн худалдан авдаг аж ахуйн нэгж, байгууллага, иргэн, бидний үйл ажиллагаагаа явуулж буй орон нутгийн 

иргэд, бизнесийн түншүүд, хөрөнгө оруулагчид орно. 

Худалдааны хязгаарлалт гэдэг нь ихэвчлэн импорт болон экспортын хязгаарлалттай холбоотой засгийн газрын эрх 

бүхий байгууллага эсвэл засгийн газар хоорондын байгууллагаас тавьсан аливаа худалдааны үйл ажиллагаан дахь 

хязгаарлалтууд юм. 

Хүчирхийлэл гэдэгт өөрийн болон өөр хэн нэгэн,  хэсэг бүлэг хүмүүсийн эсрэг чиглэсэн ихэвчлэн гэмтэл бэртэл, 

үхэл эсвэл сэтгэл санааны шаналал учруулах өндөр магадлал бүхий сүрдүүлэг, бие махбодод хүч хэрэглэх, 

дарамтлах явдал орно. 

